
SƏDRDƏN ÖN SÖZ

Skaut+ aylıq jurnalı

Əziz skaut bacı və qardaşlar, əziz oxuyucular!

Hər birinizi 2025-ci ilin ilk buraxılışımızda salamlayıram, sizə skaut ailəmizin üzvü olduğunuza görə
ən dərin minnətdarlığımı bildirirəm. Azərbaycan Skautları Assosiasiyası olaraq, hər bir könüllümüzün
əzmkarlığı və fədakarlığı sayəsində ölkəmizin gənclərinə davamlı olaraq daha yaxşı imkanlar təqdim
etməkdən qürur duyuruq. Bu günümüzə qədər gördüyümüz işlər və qarşıda bizi gözləyən yeni uğur
və nailiyyətlər Azərbaycan gənclərinin həyatında müsbət təsir yaradır və gələcəyimizi daha güclü
formalaşdırır.

Bildiyiniz kimi, skautinq qeyri-formal təhsilin ən gözəl nümunəsidir. O, məktəbdə və dərsliklərdə
tədris olunmayan, lakin həyatda hər zaman lazım olan bilik və bacarıqları öyrədir. Bu gün biz
gənclərimizi lider, cəmiyyətə faydalı və məsuliyyətli vətəndaş kimi yetişdiririk. Skautinq vasitəsilə
öyrənilən dəyərlər – komanda işi, liderlik, şəfqət, vətənpərvərlik, məsuliyyət və humanizm – təkcə
fərdi inkişafla məhdudlaşmır, həm də milli dəyərlərimizi gücləndirir. Gənclərimiz vətənpərvər ruhda
böyüyür, ölkəmizin gələcəyini daha da işıqlı etmək üçün öz töhfələrini verməyə hazır olurlar.

Keçən il ərzində Azərbaycan Skautları beynəlxalq səhnədə fəal iştirak edərək, ölkəmizin adını
layiqincə tanıtdılar. Gənclərimiz müxtəlif Avropa və dünya tədbirlərində iştirak etdilər, beynəlxalq
dostluqlar qurdular və milli dəyərlərimizi dünyaya çatdırdılar. Biz qürurla deyə bilərik ki,
skautlarımız Azərbaycanı həm qlobal səviyyədə, həm də regional miqyasda layiqincə təmsil edir.
Eyni zamanda, yerli səviyyədə çox saylı yerli və milli tədbirlər təşkil edərək gənclərin inkişafına
töhfə verdik. Xüsusilə məktəblərdə skautinq proqramlarını genişləndirmək və yeni nəsillərə bu
dəyərləri aşılamaq üzərində çalışırıq.

Bundan əlavə, davamlı inkişaf prinsipləri, ekologiya və humanitar fəaliyyətlər üzərindəki işimiz də
önəmli yer tutur. Təşkilat olaraq, həm cəmiyyətimiz, təşkilatımız həm də hər bir üzv üçün
dayanıqlı, faydalı və inkişaf etdirici layihələr həyata keçirməyi əsas məqsədimiz kimi görürük.
Gənclərimizin bu sahələrdə aktiv iştirakını görmək və onların öz icmalarına müsbət təsirini
müşahidə etmək bizim üçün xüsusi bir qürur mənbəyidir.

Önümüzdəki il bizim üçün əlamətdar tədbirlər və hədəflərlə doludur. Avropa Skaut Konfransı,
Dünya Skaut Moot-u və Milli Konfransımız bizi yeni imkanlarla qarşılayacaq. Bu tədbirlər həm
təşkilatımızın inkişafına, həm də milli və qlobal səviyyədə yeni əməkdaşlıqların qurulmasına,
təcrübə mübadiləsinə şərait yaradacaq. Bu böyük layihələrdə fəal iştirak edərək, təşkilatımızın
güclənməsi və genişlənməsi üçün birlikdə çalışacağıq.

Skaut hərəkatımızın uğuru könüllülərimizin fədakarlığı olmadan mümkün olmazdı. Sizin hər biriniz
bu böyük ailənin döyünən ürəyisiniz. Könüllü olaraq sərf etdiyiniz vaxt, göstərdiyiniz səylər və ruh
yüksəkliyi gənclərimizin həyatında müstəsna bir dəyişiklik yaradır. Siz yalnız gənclərin deyil, həm
də ölkəmizin gələcəyini formalaşdırırsınız. Könüllülərimizin gördüyü hər bir iş bizim daha böyük,
daha güclü bir təşkilata çevrilməyimizə töhfə verir.

Həmçinin, skaut proqramlarımızın idarə edilməsində yaxşı idarəetmə prinsiplərinə sadiqliyimizi
qorumaq və onları inkişaf etdirmək bizim üçün prioritetdir. Bu, fəaliyyətlərimizin şəffaf, dayanıqlı
və təsirli olmasını təmin edir.

Əziz dostlar, inanırıq ki, 2025-ci il macəralarla, nailiyyətlərlə və möhtəşəm imkanlarla dolu olacaq.
Gəlin, bu il bir yerdə çalışaraq, yeni zirvələr fəth edək və daha çox gəncin həyatına müsbət təsir
göstərək!

Sonda hər bir üzvümüzə xatırlatmaq istərdim ki, həyatınızda hər bir addımı atarkən skaut
olduğunuzu, verdiyiniz vədi və Vətənimiz və cəmiyyətimiz üçün çalışmalı olduğumuzu
unutmayın.

Daha böyük və güclü bir skaut ailəsi üçün birlikdə çalışaq!

TÜRK SKAUT BLOKU YARADILIB:

Azərbaycan Respublikası Gənclər və İdman Nazirliyinin dəstəklədiyi “Turan Skautları” layihəsinin açıq
iclası çərçivəsində Türk Skaut Bloku rəsmi olaraq təsis edildi. Bu tarixi təşəbbüs Azərbaycanın,
Macarıstanın, Qazaxıstanın və Türkiyənin Milli Skaut Təşkilatlarını (NST) qurucu üzv olaraq birləşdirir.
Tədbirdə həmçinin Özbəkistan və Qırğızıstan nümayəndələri də iştirak edirdi. 2015-ci ildə Azərbaycan
Skautlar Assosiasiyasının sədri İlyas İsmayıllı tərəfindən irəli sürülmüş ideyanı nəhayət 2025-ci ildə
gerçəkləşdirmək mümkün oldu. Türk Skaut Blokunun yaradılması, Türk Dövlətləri Təşkilatının (TDT) irəli
sürdüyü, ortaq irs və tarixə malik ölkələr arasında əməkdaşlığın inkişaf etdirilməsi ideyasına uyğun həyata
keçirilir. Blok, TDT-yə üzv və müşahidəçi ölkələrin NST-lərini bir araya gətirərək, ortaq ənənələr və
dəyərlər əsasında gənclər arasında güclü əlaqələr qurmağa xidmət edir.

Türk irsinə malik ölkələrin skautlarını birləşdirən təşəbbüs
Azərbaycan, Bakı, 08.12.2024

İclas zamanı Türk Skaut Blokunun üç strateji prioriteti təqdim edildi:

 1. Türk skaut döş nişanı Proqramı: Üzv və müşahidəçi ölkələrdəki gənclər və uşaqlar üçün skaut
dəyərləri, liderlik bacarıqları və müxtəlif bacarıqların inkişafına yönəlmiş birillik vahid proqram.
 2. Türk skaut camborisi: Üzv və müşahidəçi ölkələrin skautlarının bir araya gələrək dostluq, birlik və
ortaq bir proqramla iştirak edəcəkləri regional toplanış.
 3. Yeni MST-lərin dəstəklənməsi: Özbəkistan və Qırğızıstanda Skaut Hərəkatının gücləndirilməsi və
inkişafına dəstək, gələcəkdə Türkmənistanın da bu prosesə daxil edilməsinə istiqamətlənmiş təşəbbüslər.

Türk Skaut Bloku bu təşəbbüslər vasitəsilə gəncləri birləşdirərək birlik, mədəni mübadilə və əməkdaşlıq
prinsiplərinə əsaslanan güclü liderlər şəbəkəsi qurmağa çalışır. Bu dəyərlər Türk Dövlətləri Təşkilatının
ruhunu əks etdirir.

Buraxılış No.02 | Skautinq və həyat tərzi

Məqalədə istifadə edilmiş fotolar İslam Şükürov tərəfindən çəkilib.



Türk Skaut Blokunun yaradılması, Türk irsinə malik ölkələr arasında mədəni əlaqələri gücləndirmək və
gəncləri vahid dəyərlər ətrafında bir araya gətirmək üçün mühüm bir addımdır. Bu birlik, gənclərin
liderlik bacarıqlarını inkişaf etdirmək, ortaq irsə və dəyərlərə hörmət ruhunu gücləndirmək, eləcə də
beynəlxalq səviyyədə əməkdaşlıq imkanlarını genişləndirmək məqsədi daşıyır. Türk Skaut Bloku üzv
ölkələrdəki gənclərə özlərini daha yaxşı ifadə etmək, liderlik potensiallarını kəşf etmək və fərqli
mədəniyyətlərdən olan həmyaşıdları ilə dərin əlaqələr qurmaq üçün bir platforma təqdim edir.

Bu blokun fəaliyyətləri çərçivəsində reallaşdırılacaq təşəbbüslər, həmçinin gənclərin daha geniş
şəbəkələrə inteqrasiya olunmasına, Türk Dövlətləri Təşkilatı çərçivəsində ölkələr arasında birliyin
güclənməsinə şərait yaradacaq. Türk Skaut Camborisi kimi tədbirlər gəncləri bir araya gətirərək, onların
dostluq əlaqələrini möhkəmləndirəcək, eyni zamanda müxtəlif sosial və ekoloji layihələrdə birlikdə iştirak
etməklə faydalı vərdişlər qazandıracaq. Türk Skaut Bloku, yalnız bir təşkilat deyil, həm də Türk
dünyasının gənclərinə yönəlmiş birlik və həmrəylik rəmzidir. Bu, gənc liderlərin formalaşmasına və Türk
irsinin gələcək nəsillərə ötürülməsinə xidmət edən əvəzsiz bir platformadır.

“qədim dəyərlərin, möhkəm köklərin
skautinqdəki birliyimizdə təcəssümü”

ASSOSİASİYAMIZ #BİRKİMİBİRLİKDƏ
BUNU DA BACARDI! 

BİLƏSUVAR SKAUTLARININ

Türk Skaut Blokunun təsis iclasının iştirakçıları Biləsuvarda Skaut guşəsi ilə tanış olublar.

TÖHFƏSİ
Biləsuvar Skautları, Milli Qəhrəman Mübariz İbrahimov adına Biləsuvar Təhsil Kompleksində skaut ruhunu
yaşadan xüsusi guşə hazırlayıb. Bu guşədə Skautinqin əsas dəyərlərini əks etdirən müxtəlif ornamentlər və
simvollar yer alır. Skaut guşəsi, məktəb mühitində şagirdlərə həm təbiətə olan sevgini, həm də liderlik və
əməkdaşlıq prinsiplərini aşılamaq məqsədi daşıyır. Bu təşəbbüs gənclər arasında skaut hərəkatına marağı
artıraraq, onları daha aktiv və məsuliyyətli vətəndaşlar olmağa ruhlandırır.

Guşənin rəssamlıq və dizayn işləri Azərbaycan Skautlar Assosiasiyasının Şirvan-Salyan regionu üzrə Bölgə
Müvəkkili, liseyin əməkdaşı, rəssam Ruslan Həsənov tərəfindən həyata keçirilib. Onun peşəkarlığı və
sənətkarlığı sayəsində guşə həm estetik, həm də funksional cəhətdən məktəbin diqqətçəkən məkanlarından
birinə çevrilib. Bu təşəbbüs həmçinin skaut dəyərlərinin gənc nəsillərə ötürülməsində böyük rol oynayır və
məktəb icması üçün motivasiya mənbəyidir.

Aysu Məmmədova
“Skaut+” aylıq skautinq və həyat tərzi dərgisinin müxbiri

Məqalədə istifadə edilmiş fotolar İslam Şükürov tərəfindən çəkilib.



Dekabrın 6-dan 10-dək Daşkəsəndə Gənclərin Təlim və İstirahət Mərkəzində “Skautların Ekstrimal
Düşərgəsi” keçirilib. Azərbaycan Respublikasının Gənclər və İdman Nazirliyinin dəstəyi, Azərbaycan
Skautlar Assosiasiyasının təşkilatçılığı ilə baş tutan düşərgədə iştirakçılara “Düyünlər”, “Ocağın qurulması
və növləri”, “İlk yardım”, “Tələlər”, “Zərərdən müdafiə Siyasəti”, “Qan donorluğu”, “Airsoft”,
“Çaydankeçmə”, “Təməl dağçılıq”, “İplə yüksəkdən enmə” təlimləri keçirilib. Təlimlərlə yanaşı düşərgədə
iştirakçılar üçün müxtəlif intellektual və əyləncəli oyunlar da təşkil olunub.

Gənclər və İdman Nazirliyinin növbəti
dəstəyi şaxtalı havada 100 skautu 5 gün
bir araya gətirib: 

SKAUTLARIN EKSTRİMAL DÜŞƏRGƏSİ

Skautların Ekstirmal Düşərgəsinin sonuncu günündə skuatlarla yanaşı Daşkəsən
Rayon İcra Hakimiyyətinin başçısı Orxan Abbasov iştirak edib. Dövlət Bayrağı
qaldırılıb, Dövlət himini səsləndirildikdən, sonra düşərgə lideri Famil Məmmədov
düşərgənin keçirilməsində dəstəyə görə Gənclər və İdman Nazirliyinə, düşərgəyə
ev sahibliyinə görə Daşkəsən Rayon İcra Hakimiyyətinə təşəkkür edib. 

İcra başçı Orxan Abbasov öz növbəsində düşərgənin Daşkəsən rayonunda keçirilməsinə görə
Gənclər və İdman Nazirliyinə, Azərbaycan Skautlar Assosiasiyasına təşəkkür edib, skautlara öz
tövsiyyələrini verib. 

ASA-nın Milli Komitəsinin üzvü Zamin Məmmədov çıxış edərək tədbir iştirakçılarını, skautları
salamlayaraq, qazanlımış təcrübəni və bacarğı öz həyatlarınında tətbiq etməyi tövsiyə edib,
sonda Zamin Məmmədov ASA-nın milli boyun örpəyini və düşərgə nişanını İcra başçı Orxan
Abbasov hədiyyə edib. Sonda bütün düşərgə iştirakçıları xatirə şəkili çəkiblər. 

Düşərgənin məqsədi skautlara yeni bilik və təcrübələr qazandırmaqla yanaşı, onları çətin hava
şəraitində bacarıqlarını sınamağa təşviq etməkdir.

SKAUTİNQİN CANA FİZİKİ
CƏHƏTDƏN FAYDALARI

Skautinq, uşaqlar və gənclər üçün həm təbiəti
daha yaxından öyrənmək, həm də öz fiziki və
mənəvi güclərini inkişaf etdirmək baxımından
əvəzolunmaz bir fəaliyyətdir. Mənim illərdir bu
sahədəki təcrübəm göstərir ki, skautinq gəncləri
yalnız idmanla məşğul olmağa həvəsləndirmir,
eyni zamanda onların iradəsini və dözümlülüyünü
artırır.
Birinci növbədə skautinq gəncləri təbiətə
yaxınlaşdırır və onları aktiv həyat tərzinə alışdırır.
Mingəçevirdə yay aylarında təşkil etdiyimiz
"Skautların avarçəkmə düşərgəsi" bunun ən gözəl
nümunələrindən biridir. Burada iştirak edən skautlar
hər gün qayıqla avar çəkərək fiziki güclərini artırır, su
ilə harmoniya içində olmağı öyrənir və bir-birilərinə
dəstək olaraq komanda ruhunu möhkəmləndirirlər.
Bu fəaliyyətlər onların fiziki dözümlülüyünü
artırmaqla yanaşı, iradələrini də gücləndirir.

Bundan başqa skautinq çoxşaxəli fiziki bacarıqların
inkişaf etdirilməsi üçün əla bir mühitdir. Məsələn,
Wonderland Azərbaycan Skautlarının beynəlxalq
yay düşərgəsində skautlar müxtəlif fiziki
fəaliyyətlərdə iştirak edir: dulusçuluq, atıcılıq,
pionering və hiking kimi. Bu proqramlar gənclərə
yalnız yeni bacarıqlar qazandırmır, həm də onların
təbiətlə daha yaxından ünsiyyət qurmasını təmin
edir. Təbiət şəraitində yerinə yetirilən bu fəaliyyətlər
uşaqların koordinasiya və çeviklik kimi bacarıqlarını
inkişaf etdirir.
Bundan başqa, skautinqin gözəlliyi mövsüm
fərqlərinə görə dəyişən fəaliyyətlərindədir. Məsələn,
yaz və payız aylarında daha yumşaq hava şəraitində
yürüşlər təşkil etsək də, qışda Qax rayonunun qarlı
yollarında keçirdiyimiz yürüşlər tamam fərqli bir
təcrübə qazandırır. Çətin hava şəraitində irəliləmək
yalnız fiziki güc deyil, eyni zamanda dözüm və
mübarizlik tələb edir. Bu cür düşərgələr skautların
fiziki və psixoloji hazırlığını ən yüksək səviyyəyə
çatdırır.

İntiqam Rzayev
Ustad Skaut, ASA-nın Gəncə-Daşkəsən regionu
üzrə Bölgə Müvəkkili və Auditorlar Komissiyasının
üzvü

Skautinq həmçinin, sağlam həyat tərzinin təşviqi
baxımından da çox dəyərlidir. Mən hər zaman
müşahidə etmişəm ki, bu fəaliyyətlər gəncləri
düzgün qidalanma və balanslı həyat tərzinə
yönəldir. Açıq havada keçirilən günlər, fiziki aktivlik
və stressdən uzaq bir mühit onların psixoloji
rahatlığını təmin edir.

Baden Pauelin dediyi kimi: “Skaut olmaq sağlam bir
bədəndə sağlam bir ruh yetişdirməkdir.” 

Mənim skautinq sahəsindəki təcrübəm də göstərir
ki, bu fəaliyyətlər təkcə fiziki gücü deyil, həm də
insanın ruhunu və şəxsiyyətini formalaşdırır.
Nəticə olaraq, skautinq gənclərin sağlam və aktiv
həyat tərzi mənimsəməsi üçün ideal bir
platformadır. Mənim fikrimcə, valideynlər və
cəmiyyət bu fəaliyyətin dəyərini anlamalı və gəncləri
skautinqə təşviq etməlidir. Skautinq yalnız bir
macəra deyil, həyatın özü üçün hazırlıqdır.

Necə deyərlər, “BİR DƏFƏ SKAUT, HƏR ZAMAN
SKAUT!”

Məqalədə istifadə edilən şəkillər Şəmkir və Tovuzda keçirilən müxtəlif düşərgələr zamanı çəkilmişdir.

Buraxılış No.02 | Skautinq və həyat tərzi

Təlimlərin ilk günü Milli Gənclər Proqramı üzrə Müvəkkil Elnur Arifzadə tərəfindən keçirilən
“Skaut metodunun liderlik aspektləri” sessiyası, skaut metodunun liderlik prinsiplərinin
izahı və onların necə tətbiq edilməsi mövzusunda olub. Bu sessiya, iştirakçılara liderlikdə
skaut metodunun əhəmiyyətini dərk etmək üçün yeni imkanlar verdi. Böyükyaşlı üzv,
təlimçi Fatimə Əliyeva tərəfindən keçirilən “Beynəlxalq fəaliyyətlərdə böyükyaşlı skautlar”
sessiyası, böyükyaşlı skautların beynəlxalq platformalarda aktiv iştirakı və onların dünya
miqyasında əlaqələrini genişləndirmə əhəmiyyətinə yönəldi. Bu, skautların dünya skaut
hərəkatında daha geniş rol oynamalarını təmin etmək üçün vacibdir.

SKAUTLAR TƏKMİLLƏŞİR
“Səyyah skautların liderlik potensiallarının aşkarlanması və inkişafı” layihəsi əsasənda Skaut Təkmilləşdirmə
Məktəbi baş tutub.

Azərbaycan Gənclər Fondunun dəstəyi və Azərbaycan Skautlar Assosiasiyasının təşkilatçılığı ilə keçirilən “Səyyah
skautların liderlik potensiallarının aşkarlanması və inkişafı” layihəsi çərçivəsində təşkil olunan Skaut Təkmilləşdirmə
Məktəbi uğurla başa çatdı. Layihə, böyükyaşlı skautların liderlik qabiliyyətlərini inkişaf etdirmək və onların
təcrübələrini genişləndirmək məqsədilə interaktiv və praktiki təlimlərə əsaslanırdı

 PRESS-RELİZ 

Milli Baş Müvəkkil Ülvi Məmmədov isə “Skaut işində emosional zəkanın işi və müxtəlif situasiyalarda böyükyaşlı
skautların şəxslərarası uyğunlaşmada rolu” mövzusunda təlim keçdi. Sessiyada emosional zəkanın liderlik və
insanlarla münasibətlərdə necə kritik rol oynadığı vurğulandı. Bu, skautların çətin situasiyalarda daha yaxşı qərar
verməsinə və komanda daxilində uğurlu əməkdaşlıq yaratmasına kömək edir. Təlimlərin ikinci günü isə Milli
Gənclər Proqramı üzrə Müvəkkil Elnur Arifzadə tərəfindən aparılan “Müstəqil öyrənmə” sessiyasında skautların fərdi
inkişaf bacarıqlarını genişləndirmək və öz biliklərini müstəqil şəkildə təkmilləşdirmək mövzusu əhatə olundu. Bu
təlim, iştirakçılara öz resurslarından istifadə edərək davamlı öyrənmə vərdişləri qazandırdı.



"SKAUTLARLA
GƏLƏCƏYİNİ QUR,
CƏMİYYƏTƏ TÖHFƏNİ
ARTIR!"

Böyükyaşlı üzv, təlimçi Səadət Ağayeva isə “Zərərdən müdafiə
(SfH)” mövzusunda sessiya keçirərək, gənclərin fiziki və emosional
təhlükələrdən necə qorunması və zərərli təsirlərdən müdafiə
yollarını izah etdi. Sessiya iştirakçılar üçün özünü qoruma və
risklərin idarə edilməsi baxımından böyük əhəmiyyət daşıyırdı.
Milli Komitə üzvü Ülkər Xanlarova tərəfindən aparılan “Liderliyin
psixoloji sahə baxımdan aspektləri” sessiyasında liderlərin psixoloji
sağlamlığının qorunması və gərgin situasiyalarda özlərinə necə
nəzarət etmə bacarıqları müzakirə edildi. Bu sessiya liderlik və
stress idarəetməsi arasında balans qurmağı öyrətdi.

Eyni zamanda, Türkiyə İzcilik Federasiyasının
təlimçisi Fahri Tığlı tərəfindən keçirilən
“Liderliyin əsasları” sessiyası, liderlərin əsas
dəyərləri və liderlik keyfiyyətlərini necə
inkişaf etdirməsi barədə geniş izahat verdi.
Təlimlərin son günü, Milli Komitə üzvü Zamin
Məmmədov tərəfindən keçirilən “Liderliyin
növləri” sessiyasında müxtəlif liderlik tərzləri
təhlil edildi və iştirakçılara hansı şəraitdə
hansı liderlik növünün daha səmərəli
olduğunu anlamağa kömək etdi.



Təlimlərin sonunda, iştirakçılar bilik qiymətləndirilməsi imtahanında iştirak etdilər və bir çoxu STM (Skaut
Təkmilləşdirmə Məktəbi) şəhadətnamələrinə layiq görüldülər. Bu təlim proqramı, skautların gələcək liderlik
təlimlərinə müraciət zamanı üstünlük qazanmalarına və cəmiyyət üçün daha fəal işlər görmələrinə imkan
yaratdı.

Milli Gənclər Proqramı üzrə Müvəkkil Elnur
Arifzadə tərəfindən aparılan “Davamlılıq
tədbirləri” sessiyası isə skautların cəmiyyətə
davamlı töhfələr vermək üçün hansı tədbirləri
görməli olduğunu izah etdi. Burada əsas
məqsəd gənclərin sosial və ekoloji
məsuliyyətlərini artırmaq idi.

Böyükyaşlı üzv, təlimçi Səadət Ağayeva isə
“Gənclərin iştirakçılığı” mövzusunda sessiya
keçirərək, gənclərin cəmiyyətin müxtəlif
sahələrində aktiv iştirakının təşviqi yollarını
müzakirə etdi. Bu sessiya, gənclərin liderlik və
idarəetmədə daha çox rol oynamasının
vacibliyini vurğuladı. Sessiyada bu sahədə
müxtəlif nəzəriyyəçilərin fikirlərinə istinad
edilərək skautinqin fəaliyyət zamanı öyrənmə
metodundan istifadə edildi.

Bu uğurlu layihə, skautların liderlik qabiliyyətlərini inkişaf etdirməklə yanaşı, onların yerli və beynəlxalq
səviyyədə daha böyük rola sahib olmalarına da şərait yaratdı. Skautlar cəmiyyətin inkişafı üçün daha fəal
iştirak etməyə və davamlı layihələr həyata keçirməyə hazırdırlar.

Layihə çərçivəsində keçirilən müxtəlif seminarlar və praktiki təlimlər
vasitəsilə gənclər liderlik, qərar qəbul etmə və layihə idarəetməsi
sahəsində dərin biliklər əldə etdilər. Eyni zamanda, iştirakçılar yerli
icmalarda real problemləri həll etməyə yönəlmiş kiçik sosial
layihələr hazırlayıb həyata keçirdilər ki, bu da onların həm fərdi,
həm də kollektiv şəkildə məsuliyyət daşımalarını və müsbət
dəyişikliklər yarada bilmələrini təmin etdi.

Məqalədə istifadə edilmiş fotolar İslam Şükürova məxsusdur.



AZƏRBAYCANDA
GƏNC SKAUTLAR

Azərbaycan Skautlar Assosiasiyası uşaqlara, yeniyetmələrə və gənclərə ölkənin gələcəyinə töhfə vermək
üçün aktiv və şüurlu vətəndaşlar olmağa kömək edir. “Kaspiy” qəzeti ilə söhbət zamanı təşkilatın sədri İlyas
İsmayıllı bu hərəkatın cəmiyyətə müsbət təsiri haqqında danışıb. Müsahibəni sizə təqdim edirik:

– Azərbaycan Skautlar Assosiasiyası neçə müddətdir fəaliyyət göstərir və hansı missiyanı həyata
keçirir?
– Assosiasiya 1997-ci ildə yaradılıb və həmin vaxtdan etibarən Azərbaycan qanunvericiliyinə əsasən rəsmi
hüquqi şəxs kimi qeydiyyata alınıb. 2000-ci ildən Ümumdünya Skaut Hərəkatı Təşkilatının üzvü, 2017-ci ildən
isə Ümumdünya Qız Bələdçiləri və Qız Skautları Assosiasiyasının üzvü olmuşuq. Əsas missiyamız ləyaqətli
vətəndaşlar yetişdirməkdir və bu məqsədlə müəyyən hədəflər müəyyənləşdirib onları həyata keçiririk.
– Assosiasiya gənclərin inkişafına hansı töhfəni verir?
– Uşaqlar üçün bura, ilk növbədə, müxtəlif faydalı bacarıqların əldə olunduğu, məktəb və universitetlərdə
öyrədilməyən biliklərin öyrənildiyi bir yerdir. Uşaqlarımız çoxsaylı təlimlərdən keçir, bunlar əsasən soft skills
(yumşaq bacarıqlar) və hard skills (texniki bacarıqlar) istiqamətindədir.
Soft skills təlimləri çərçivəsində liderlik, kommunikasiya, maliyyə və layihə idarəçiliyinin əsasları,
konfliktologiya, zorakılığın qarşısının alınması üzrə təlimlər keçir, komanda ilə işləməyi öyrənirlər. Bunlar
spesifik bir peşə ilə bağlı olmasa da, iş həyatında və karyerada vacibdir. Həmçinin, bu bacarıqlar insanın
informasiya ilə işləmək, müasir həyatdan geri qalmamaq və peşədə özünü əmin hiss etmək qabiliyyətlərini
gücləndirir.

ÖZƏL MÜSAHİBƏ

Hard skills təlimlərində isə Skautinq və onun əsas dəyərləri öyrədilir – həyatda faydalı bacarıqlar. Uşaqlar
çadır qurmaq, yuxu torbasında yatmaq, çantanı yığmaq, ilk tibbi yardım göstərmək, ekstremal şəraitdə sağ
qalmaq, oxatma, alpinizmin əsaslarını mənimsəmək, mülki müdafiə, idman yönümlü oriyentasiya kimi
biliklər əldə edirlər. Əlbəttə ki, bu gün patriotizm tərbiyəsi də prioritetdir.
Bundan əlavə, uşaqlar müəyyən mərasim davranışlarını – sıra ilə hərəkət etməyi, bayrağı qaldırmağı,
ötürməyi də öyrənirlər.

– Dediniz ki, skautinqin öz dəyərləri var…
– Skautinqin dəyərləri üç əsas sütuna əsaslanır: Yaradan və Vətən qarşısında borc, digərləri qarşısında
borc, Özünə qarşı borc. Yaradan qarşısında borc müəyyən bir dinə bağlılıq anlamır, burada mənəvi
dəyərlər nəzərdə tutulur. Digərləri qarşısında borc isə cəmiyyətə faydalı olmağı ifadə edir. Özünə qarşı borc
isə daim inkişaf etməyi, həm ruhən, həm də cismən sağlam olmağı nəzərdə tutur.

– Assosiasiyaya neçə yaşdan üzv olmaq mümkündür?
– Bizdə beş yaş qrupu var: Mauqli-skautlar – 6-10 yaş, Skautlar – 11-13 yaş, Cəngavər-skautlar – 14-17 yaş, 
Səyyah-skautlar – 18-22 yaş. Bundan yuxarı yaşda olanlar isə sadəcə böyüklərdən ibarət könüllü
skautlardır.

– Təşkilatınızın son illərdə həyata keçirdiyi ən əhəmiyyətli layihələrdən danışın.
– 2017-ci ildə Bakıda 165 ölkədən 2000-dən çox insanın qatıldığı Dünya Skaut Konfransı keçirildi. Tədbir
19 gün davam etdi və biz onun təşkilatçılığını təmin etdik. Həmçinin, 2022-ci ildə Şuşada keçirilən
Beynəlxalq Düşərgəni xüsusilə vurğulamaq istərdim. 

“Kaspiy” qəzeti
Ləman Vəliyeva

Bu düşərgə böyüklərdən ibarət skautların humanitar
fəaliyyətə hazırlığına yönəlmişdi və burada 10-dan
çox ölkə iştirak etdi. Burada böyüklərdən ibarət
skautlar təxliyə, axtarış-xilasetmə işləri, ilk tibbi
yardım üzrə təlimlərdən keçdilər.
Türkiyədə baş verən zəlzələ zamanı assosiasiyamız
qardaş respublikaya humanitar yardım və axtarış-
xilasetmə işləri üçün 22 nəfər göndərdi. Onlar
dağıntılar altından bir nəfəri sağ, bir nəfəri isə, təəssüf
ki, ölü vəziyyətdə çıxardılar.
Bizim skautlar humanitar yardımları qəbul edir,
çeşidləyir və paylayır, çadırlar qurur, yerli icmalara
yardım edirdi. Google Maps-də virtual çadır
şəhərcikləri yaradaraq, hər kəsə onların yerləşmə
yerini, tutumunu və cavabdeh şəxsin əlaqə nömrəsini
tapmağa imkan verdilər. Bizim skautlar tərəfindən
yaradılan bu xəritələrdən 100 mindən çox insan
istifadə edib!

Buraxılış No.02 | Skautinq və həyat tərzi

- Bir zamanlar Dünya Skaut Komitəsinin üzvü idiniz. Bu fəaliyyət nədən ibarət idi və
sizə həyatda necə kömək etdi?
– Komitənin digər 11 üzvü ilə yanaşı, təşkilatın strateji idarəçiliyi ilə məşğul idim. Bu
təcrübə mənim peşəkar keyfiyyətlərimi çox inkişaf etdirdi. Dünya təşkilatları böyük
korporasiyalar kimi fəaliyyət göstərir.

Dünya Skaut Hərəkatı Təşkilatı siyasi struktur deyil, lakin onun üzvü olan
175 ölkənin hər birinin öz maraqları olduğu üçün bəzən anlaşılmazlıqlar
yaranırdı. Coğrafi qonşularımızın da bu təşkilata üzv olması səbəbindən
bəzən maraqlar toqquşurdu və diplomatiya ilə lobbiçilik tələb olunurdu. Bu
təcrübə mənə böyük təcrübə qazandırdı və ən əsası – qarşıya qoyulan
məqsədlərə nail olduq.
– Azərbaycanda skaut hərəkatı bu gün nə dərəcədə inkişaf edib və
perspektivləri nələrdir?
– Hal-hazırda bizim sıralarımızda 2000-dən çox insan var. Biz bu rəqəmin
az olduğunu düşünürük və hazırda ölkədə Skautinqi inkişaf etdirmək üçün
müxtəlif variantları müzakirə edirik. Məktəb proqramlarında Skautinqi əlavə
fənn kimi tətbiq etməyi planlaşdırırıq ki, hər bir şagird bu fəaliyyətə qoşula
bilsin.
Adi uşaqlarla skautları müqayisə etdikdə fərq hiss olunur. Bizim
məktəbimizdən keçənlər çox yönlü inkişaf etmiş, intizamlı, bacarıqlı və
müstəqil böyüyürlər. Təəssüf ki, Azərbaycanda çox valideyn uşaqları üçün
“təhlükəsizlik qabarcığı” yaradır və övladları məsuliyyəti öz üzərinə
götürmək vaxtı çatanda çoxlu səhvlər edirlər. Bizim platformamız uşaqları
süni çətinliklər vasitəsilə böyüklər həyatına hazırlayır. Bu, onların
bacarıqlarını inkişaf etdirir və səhv etməyə daha təhlükəsiz və idarə olunan
bir mühitdə imkan yaradır, onları müxtəlif vəziyyətlərə uyğunlaşdırır.



4-6 yanvar 2025-ci il tarixlərində Bakı Dayanıqlı İnkişaf və İqlim Dəyişikliyi üzrə Beynəlxalq Skaut Simpoziumuna ev
sahibliyi etmişdir. Azərbaycan Skautlar Assosiasiyası (ASA) tərəfindən təşkil olunan bu tədbir Azərbaycan Gənclər
Fondunun maliyyə dəstəyi və Azərbaycan Respublikasının Gənclər Təşkilatları Milli Şurasının (NAYORA) tərəfdaşlığı
ilə həyata keçirilmişdir. Simpozium Azərbaycan, Türkiyə, Gürcüstan, Qazaxıstan və Macarıstandan olan skaut və
gənc liderləri bir araya gətirmişdir.

Tədbirin açılışı Azərbaycan Respublikasının Dövlət Himninin səsləndirilməsi ilə başlamış, daha sonra ölkənin ərazi
bütövlüyü uğrunda canından keçmiş şəhidlərin, Ümummilli Lider Heydər Əliyevin və Aktau təyyarə qəzasında həlak
olmuş ekipaj üzvləri və sərnişinlərin xatirəsi bir dəqiqəlik sükutla yad edilmişdir. ASA-nın sədri İlyas İsmayıllı açılış
nitqi ilə çıxış edərək, ASA-nın dayanıqlı inkişaf və iqlim dəyişikliyi sahəsindəki təşəbbüslərini vurğulamış və
iştirakçılara uğurlar arzulamışdır.

BAKI ŞƏHƏRİ BEYNƏLXALQ SKAUT
SİMPOZİUMUNA EV SAHİBLİYİ EDİB!

Simpoziumun əsas məqsədi gənc liderlərin və
skautların dayanıqlı inkişaf məqsədlərinə töhfə verə
biləcək bilik və bacarıqlarla təmin edilməsi, həmçinin
iqlim dəyişikliyinə qarşı mübarizə sahəsində
maarifləndirmənin artırılması olmuşdur. Tədbir
gəncləri ətraf mühit liderləri kimi yetişdirmək və onların
ekoloji problemlərin həllində daha fəal iştirakını təmin
etmək məqsədini güdmüşdür. 

Tədbir çərçivəsində müxtəlif mövzularda sessiyalar və
panel müzakirələri keçirilmişdir. Təbriz Həsənov
"Skautların Dayanıqlı İnkişaf Məqsədlərinin (DİM)
irəliləməsində rolu" mövzusunda müzakirələr aparmış,
ASA-nın Milli Təlim Müvəkkili Joanna İsmayıllı "DSHT
Proqramlarının DİM-ə uyğunlaşdırılmış skaut
fəaliyyətləri ilə əlaqələndirilməsi" mövzusunda təlim
keçmişdir. Milli Komitə üzvü Zamin Məmmədov isə
Azərbaycanın "Earth Tribe" proqramının uğurları
haqqında geniş təqdimat etmişdir.

 PRESS-RELİZ 

Tədbirin ikinci günü Leyla Tağızadənin apardığı "Ekoloji stress üçün adaptiv strategiyalar" sessiyası ilə yadda
qalmışdır. Saadət Ağayevanın "Daha Yaşıl Sabah üçün Gənclərin Səfərbər Edilməsi" mövzusunda təqdimatı və
"Gənclər iqlim liderləri kimi: Ətraf mühit müdafiəçilərinin növbəti nəslinin gücləndirilməsi" adlı panel müzakirəsi də
böyük maraqla qarşılanmışdır. 

Panel müzakirəsinə ASA-nın Beynəlxalq Komissarı Kamil Fətəliyev moderatorluq etmişdir. Son gün Oruc Bayramov
"Baku Breakthrough: Skautlar İqlim Fəaliyyətinin Təşviqçiləri kimi" mövzusunda təqdimat etmişdir. O, beynəlxalq
platformalarda skautların iqlim məsələlərindəki əhəmiyyətini vurğulamış və COP28 və COP29 kimi tədbirlərdə
Azərbaycanın təcrübələrini bölüşmüşdür.

Simpoziumun yekun sessiyasında iştirakçılar davamlı inkişaf və
iqlim fəaliyyəti naminə həyata keçirilə biləcək davamlılıq
tədbirlərini dizayn etmişdir. Bu sessiya, Milli Gənclər Proqramı üzrə
müvəkkil Elnur Arifzadə tərəfindən təqdim olunmuşdur. Bundan
başqa, "Leveraging Youth Councils for Climate Action and SDGs
Advocacy" mövzusunda təqdimatla çıxış edən Güldanə
Dadaşova, Azərbaycan Respublikasının Gənclər Təşkilatları Milli
Şurasının (NAYORA) sədr müavini kimi gənclərin iqlim fəaliyyəti və
dayanıqlı inkişaf məqsədlərinin təşviqindəki rolunu vurğulamışdır.

Simpozium gənclərin təşəbbüsləri ilə daha yaşıl və dayanıqlı
gələcəyin qurulmasında oynadığı rolu bir daha təsdiq etmişdir.
Tədbir çərçivəsində keçirilən sessiyalar qlobal ekoloji problemlərin
həllində beynəlxalq tərəfdaşlığın əhəmiyyətini nümayiş
etdirmişdir. Üç günlük tədbir iştirakçıların birgə şəkil çəkdirməsi ilə
başa çatmışdır. Bu şəkil həmrəylik və dayanıqlı inkişaf
məqsədlərinə olan ortaq bağlılığı simvolizə etmişdir.

Məqalədə istifadə edilən fotomateriallar ASA-nın peşəkar fotoqrafı İslam Şükürov tərəfindən çəkilib.

İnsanlar fəlakətlərlə üzləşdiyi zaman onların ilk ehtiyacı tez və peşəkar formada göstərilən yardımdır. Məhz
bu anlarda könüllülük ruhu ilə peşəkar yanaşmanın birləşməsi xüsusi önəm daşıyır. Skautların bu prosesdə
liderliyinin, ekstremal vəziyyətlərə uyğunlaşma bacarığının və ən əsası, qarşılıqsız yardım göstərmək
istəklərinin dəyəri heç vaxt şübhə doğurmur. Onlar açıq havada düşərgə həyatı, fiziki hazırlıq və komanda
işi sayəsində fövqəladə hallara ən sürətli adaptasiya oluna bilən qruplardan biri sayılırlar. Nəticə etibarilə,
ehtiyac duyulan bölgələrə vaxtında yetişir, yalnız zəruri ərzaq və tibbi ləvazimatla deyil, eyni zamanda
mənəvi dəstək və ailəvi isti münasibətlə də fərq yaradırlar.

Azərbaycanda da skautların gücünü, hazırlıq səviyyəsini və həmrəylik prinsiplərini daha da irəli aparmaq
məqsədilə SARUS Azerbaijan adlı axtarış-xilasetmə və humanitar missiya qrupları formalaşdırılıb. Bu
təşəbbüs təkcə ölkəmizin fövqəladə hallar üçün hazırlıq səviyyəsini artırmır, eyni zamanda Azərbaycanın
beynəlxalq arenada tanınan ilk könüllü-peşəkar dəstək platforması kimi də qeyd etmək olar. SARUS
Azerbaijan üzvlərinin peşəkar axtarış-xilasetmə təlimləri, humanitar yardımların koordinasiyası, ilkin tibbi
yardım və psixoloji dəstək kimi sahələrdə xüsusi təlimləri keçmiş üzvlərdən ibarətdir. Fəlakət anlarında bu
bilik və bacarıqların birləşməsi, dağıntılar altından insanları xilas etməkdən tutmuş, meşə yanğınlarında
alovun yayılmasının qarşısını almağa qədər çoxşaxəli fəaliyyət göstərməyə imkan yaradır.

HUMANİTAR FƏALİYYƏTLƏRDƏ
SKAUTLARIN İŞTİRAKININ ÖNƏMİ
Xəqani Məmmədov
“SARUS Azerbaijan”ın direktoru

baijan da məhz bu ehtiyacı zamanında
qarşılamaq məqsədilə xeyli real təcrübə
qazanıb. Xüsusilə, qardaş Türkiyədə baş
vermiş genişmiqyaslı zəlzələ zamanı
göstərilən fəaliyyətlərini nümunə
gətirmək olar. Belə ki, SARUS-un 25
nəfərlik komandası 15 gün ərzində zəlzələ
bölgələrində müxtəlif istiqamətlərdə
fəaliyyət göstərmişdi. Axtarış-xilasetmə
işlərinə qoşularaq dağıntılar altından
insanları çıxarmaqla yanaşı, logistikası
üçün müvəqqəti qurulmuş anbarlarda
yardımların idarə olunması, toplanan qida

Təcrübələrimiz göstərir ki, ən ağır böhranların
belə, səmərəli idarəedilməsi üçün həm dövlət
qurumlarına, həm də könüllü qruplara eyni
vaxtda böyük ehtiyac duyulur.  SARUS Azer-

su, geyim və digər zəruri yardımları ehtiyacı olan insanlara çatdırmışdı. Eyni zamanda çadır
şəhərciklərinin təşkilinə dəstək vermiş, ailələrin özlərini daha təhlükəsiz və rahat hiss etmələri üçün mühit
yaratmışdı. Böyük fəlakətlər zamanı ən çox təsirlənənlərdən biri uşaqlardır. Bu səbəbdən SARUS üzvləri
onların stresini azaltmaq üçün rəngarəng əyləncə fəaliyyətləri hazırlamış, oyunlarla uşaqların o çətin
günlərdə üzlərinə təbəssüm gətirmişdi.

Məqalədə istifadə edilmiş şəkillər Xəqani Məmmədov tərəfindən çəkilmişdir. 

AZƏRBAYCANIN FƏXRİ: 
SARUS AZERBAIJAN!

Bütün bu çalışmalar skautların könüllülük ruhu və peşəkar
bacarıqları birləşdirdikdə, həqiqətən gözəl nəticələrə imza ata
biləcəyini sübut edir. SARUS Azerbaijan artıq ilk könüllü-peşəkar
axtarış-xilasetmə və humanitar fəaliyyətlərə dəstək qrupları kimi
beynəlxalq aləmdə tanınmağa başlayıb. Bu nailiyyətlər sayəsində,
istər ölkə daxilində, istərsə də ölkədən kənarda baş verən ağır
böhranlar zamanı skautların sürətli və effektiv müdaxilə etmələri
mümkün olur. Humanitar fəaliyyətlərin səmərəsi yalnız konkret
fəlakətin təsirini azaltmaqla məhdudlaşmır, eyni zamanda
könüllülük mədəniyyətini inkişaf etdirir, gənclərə liderlik və
məsuliyyət bacarıqları aşılamaqla cəmiyyətdə davamlı bir inkişafa
gətirib çıxarır. Bu gün dünyada getdikcə artan böhranlar
kontekstində, hər hansı bir fəlakətin qarşısında dayanmağın
yeganə yolu həmrəylikdir və 

həmin həmrəylik ruhunu ən gözəl şəkildə
nümayiş etdirən skautlar, şübhəsiz ki,
cəmiyyətin güvən mənbəyinə çevrilirlər.

AFƏRİN, SKAUTLAR!

COP29-da qürur anları! Azərbaycan Skautlar Assosiasiyasının üzvləri, qlobal səhnədə ölkəmizi ən yüksək
səviyyədə təmsil edərək, Skautinqin həqiqi ruhunu nümayiş etdirdilər. Onların davamlılıq, komanda ruhu
və dəyərlərə sadiqliyi beynəlxalq ictimaiyyətdə böyük təqdir qazandı. Bu nailiyyət, skautların cəmiyyətə
verdiyi müsbət töhfələrin bir daha bariz göstəricisi oldu. Onların göstərdiyi fədakarlıq və əməkdaşlıq bizi
həqiqətən qürurlandırır! 

COP29 – Birləşmiş Millətlər Təşkilatının İqlim Dəyişiklikləri üzrə 29-cu Tərəflərin Konfransı, dünyanın
müxtəlif ölkələrindən liderləri, gəncləri və qeyri-hökumət təşkilatlarını bir araya gətirərək iqlim
problemlərinin həlli üçün birgə fəaliyyət yollarını müzakirə etmək üçün unikal platformadır. Azərbaycan
skautları da bu mötəbər tədbirdə iştirak edərək, davamlılıq sahəsində öz tövsiyələrini və layihələrini təqdim
etdilər. COP29 çərçivəsində Azərbaycan Skautları müxtəlif rollarda fəal iştirak edərək tədbirin bütün
aspektlərində öz töhfələrini verdilər. Onlar könüllü, podratçı, işçi, rəhbər, direktor və iştirakçı kimi müxtəlif
məsuliyyətlər daşıyaraq həm təşkilati işlərdə, həm də mövzuların müzakirəsində yaxından iştirak etdilər. Bu
geniş miqyaslı iştirakı onların liderlik bacarıqlarını, müxtəlif şəraitlərə uyğunlaşma qabiliyyətini və qlobal
məsələlərə dair müdrik baxışlarını nümayiş etdirdi. Hər bir skautun göstərdiyi bu əmək, tədbirin uğuruna
özəl bir rəng qataraq, onların əsl fədakarlıq nümunəsi olduğunu bir daha sübut etdi.

Azərbaycan skautlarının COP29-da iştirak etməsi həm də onların beynəlxalq əməkdaşlıq sahəsində nə
qədər fəal olduğunu göstərdi. Tədbir çərçivəsində skautlar, müxtəlif ölkələrin nümayəndələri ilə görüşlər
keçirərək iqlim dəyişikliyi ilə mübarizədə yeni yanaşmalar öyrəndilər və öz təcrübələrini paylaşdılar. Bu
əməkdaşlıqlar gələcəkdə skaut hərəkatının daha da güclənməsinə və qlobal ekoloji layihələrdə fəal
iştirakına şərait yaradacaq. Onların hər addımı Azərbaycan gənclərinin potensialını dünyaya nümayiş
etdirir.

Foto COP29-a məxsusdur.



Belə ki, ilk görüş zamanı Bakı şəhəri üzrə skautlar, liderlər, həmçinin Regional və Beynəlxalq Müvəkkillər
iştirak etmişdir. Tədbir çərçivəsində WOSM və WAGGGS nümayəndələri hərəkatın fəaliyyəti və əsas
məqsədləri barədə geniş məlumatlar paylaşmış, Bakı şəhərinin liderləri tərəfindən isə skautlarla iqlim
dəyişikliyi mövzusunda maarifləndirici və interaktiv vörkşoplar keçirilmişdir. Görüşün sonunda iştirakçılar
xatirə şəkli çəkdirərək bu önəmli günü əbədiləşdirmişdirlər.

Azərbaycanda keçirilən COP29 (BMT-nin İqlim Dəyişmələri üzrə Çərçivə Konvensiyasının Tərəflər
Konfransı) çərçivəsində Dünya Skaut Hərəkatı Təşkilatı (WOSM) və Dünya Qız Bələdçilər və Qız Skautlar
Assosiasiyası (WAGGGS) öz nümayəndələrini tədbirdə iştirak etmək üçün ölkəmizə göndərmişdir. Bu
əlamətdar hadisə ilə əlaqədar Azərbaycan Skautlar Assosiasiyası ölkəmizə gələn qonaqlarla bir sıra görüşlər
təşkil etmişdir.

Aysu Məmmədova
Müxbir

Bundan əlavə, 20 noyabr tarixində WOSM nümayəndələri ilə daha bir rəsmi görüş təşkil olunmuşdur. Bu
görüşdə Azərbaycan Skautlar Assosiasiyasının sədri İlyas İsmayıllı, Beynəlxalq Müvəkkillər və COP29-da
fəaliyyət göstərən Assosiasiyanın üzvləri iştirak etmişdir. Görüş zamanı WOSM-un Gənc Təmsilçiləri
(Youth Representatives) xüsusi diqqət mərkəzində olmuşdur. Onlar WOSM-un beynəlxalq səviyyədəki
səsini digər beynəlxalq və iqlim təşkilatlarına çatdıran gənc liderlərdir.

Bu tədbirlər həm yerli, həm də beynəlxalq skaut hərəkatları arasında əlaqələrin möhkəmlənməsinə, eləcə
də iqlim dəyişikliyi mövzusunda maarifləndirmə səylərinin güclənməsinə mühüm töhfə vermişdir.



43-cü Dünya Skaut Konfransı, skaut hərəkatının
gələcək üçillik strateji planının təqdimatı və
müzakirəsinə həsr edilmişdir. Dünyanın müxtəlif
ölkələrindən gələn nümayəndələr, hərəkatın gələcək
təşəbbüslərini formalaşdıracaq bu vacib sənəd
üzərində birgə iş aparmaq üçün bir araya gəldilər.
Bu qlobal tədbir çərçivəsində Azərbaycan Skautlar
Assosiasiyasının nümayəndə heyəti də fəal iştirak
edərək, beynəlxalq skaut ailəsinə öz töhfəsini verdi.

AZƏRBAYCAN SKAUTLARI
43-CÜ DÜNYA SKAUT
KONFRANSINDA   MİSİRDƏ

Konfransda Azərbaycan nümayəndələri, skaut
hərəkatının gələcək inkişafı ilə bağlı müzakirələrdə
aktiv iştirak edərək, ölkəmizin skaut dəyərlərinə və
prinsiplərinə olan sadiqliyini bir daha nümayiş
etdirdilər. Tədbir çərçivəsində müxtəlif ölkələrin
nümayəndələri ilə keçirilən görüşlər, təcrübə
mübadiləsi və yeni əməkdaşlıq əlaqələrinin
qurulması Azərbaycan skautlarının beynəlxalq
səviyyədə mövqeyini gücləndirmək üçün vacib
platforma oldu.



43-cü Dünya Skaut Konfransı, Azərbaycan Skautlar Assosiasiyasının beynəlxalq miqyasda daha geniş
fəaliyyət imkanları əldə etməsinə və ölkəmizdə skaut hərəkatının inkişafı üçün yeni yolların açılmasına şərait
yaratdı. Bu tədbir, həmçinin Azərbaycan gənclərinin beynəlxalq platformalarda uğurla təmsil olunmasının
əhəmiyyətini bir daha göstərdi.

Azərbaycan heyəti konfrans çərçivəsində Avropa Regional Skaut Komitəsinin Sədri Matthias Gerth və
Regional Direktor Abir Koubaa ilə xüsusi görüş keçirdi. Görüş zamanı Azərbaycan Skautlar Assosiasiyasının
hazırkı vəziyyəti, regionda gələcək perspektivlər və əməkdaşlıq imkanları müzakirə edildi. Xüsusilə, beynəlxalq
layihələrdə iştirakın artırılması, gənclər proqramlarının təkmilləşdirilməsi və Avropa regionunda əməkdaşlığın
gücləndirilməsi məsələlərinə xüsusi diqqət yetirildi. Görüşün nəticəsi olaraq, qarşıdakı illər üçün birgə
fəaliyyətlərə dair əhəmiyyətli addımların atılması qərara alındı.

Rezida Rzayeva
Dünya Qız Skautlar və Qız Bələdçilər Assosiasiyası üzrə Beynəlxalq Müvəkkil

Məqalədə istifadə edilmiş fotolar Dünya Skaut Bürosuna məxsusdur.



Azərbaycan Skautlar Assosiasiyasının azyaşlılar üzrə
müvəkkili Günay Məmmədova 26 oktyabr - 3 noyabr
tarixlərində Fransanın Jambville vilayətində keçirilən
WAGGGS Growing and Learning (GAL) Event
tədbirində iştirak edərək, Azərbaycanı təmsil
etmişdir.
Təlim WAGGGS üzv təşkilatlarının böyüməsinə,
böyükyaşlıların öyrənərək inkişafına, həmçinin təlimin
mövzusuna uyğun biliklərin milli təşkilatda tətbiq
edilməsinə yönəlmiş və fransız-ingilis dilində
keçirilmişdir.
Tədbir iştrakçılarına WAGGS-ın missiyası, inkşaf
məqsədləri növbəti illərin fəaliyyət planının
hazırlanması istiqamətində təlimlər keçirilmiş və
sonda hər bir iştrakçı mənimsədiyi biliklər sayəsində
özünün növbəti beşillik fəaliyyət planını hazırlayıb
təqdim etmişdir.

Buraxılış No.02 | Skautinq və həyat tərzi

Fransa, Strazburq şəhərində keçirilən "Organisational
Resilience Study Session 2024" tədbirində
Beynəlxalq Gecə (International Night) baş tutub.
Azərbaycan Skautları da Avropa Skaut Regionuna
daxil olan ölkələrlə birlikdə stendlərdə öz milli
mədəniyyətlərini təqdim ediblər. Tədbirdə milli
geyimlərimiz, musiqilərimiz və mətbəximizin
nümunələrini təqdim edərək, ölkəmizin zəngin
mədəni irsini nümayiş edilib. Bu gecə, digər ölkələrin
skautları ilə mədəniyyətlərarası əlaqələr qurmaq və
dostluq bağlarını gücləndirmək üçün əvəzolunmaz
fürsətdir.

NEXUS layihəsi çərçivəsində 11 nəfərdən ibarət
nümayəndə heyətimiz 4-15 Avqust tarixində
Rumıniyanın Brasov şəhərində keçirilən düşərgədə
iştirak edir. 
DSHT (WOSM) Avropa Skaut Regionu tərəfindən
keçirilən layihənin əsas məqsədi Şərqi Avropa
Regionu ölkələrindən olan gəncləri bir araya
gətirmək, onları aktiv və ləyaqətli vətəndaşlıq,
gənclərin iştirakçılığı, dayanıqlı inkişaf mövzularında
maarifləndirməkdir.
Qeyd edək ki, hazırda düşərgədə Azərbaycanla
yanaşı, Albaniya, Gürcüstan, Moldova və Rumıniya
skautları da iştirak etməkdədir.

SKAUTLAR ÖLKƏNİ TƏMSİL EDİR

Azərbaycan Skautlar Assosiasiyasının fəal üzvü olan
böyükyaşlı skaut Yusif Məmmədəli İsveçrənin
Kanderşteg şəhərində yerləşən Kanderşteg
Beynəlxalq Skaut Mərkəzində (KISC) fəaliyyətə
başlayıb. Bu mərkəz dünya skautları üçün qlobal
əməkdaşlıq və mədəni mübadilə platforması kimi
tanınır. O, böyükyaşlı skaut olaraq KISC-də müxtəlif
fəaliyyətlərdə iştirak edir və mərkəzin gündəlik
işlərinə dəstək göstərir. O, burada skautlara liderlik,
müxtəlif təbiət gəzintiləri və ətraf mühitin mühafizəsi
ilə bağlı təlimlər keçir. Yusifin məqsədi Azərbaycan
skautlarının beynəlxalq arenada daha geniş tanınması
və bu sahədə ölkəmizin uğurlarını təbliğ etməkdir. 
Azərbaycan Skautlar Assosiasiyası bu cür
təşəbbüslərlə beynəlxalq platformalarda aktiv
iştirakını davam etdirir. 

Buraxılış No.02 | Skautinq və həyat tərzi

Çexiyanın Praqa şəhərində DSHT (WOSM)
Beynəlxalq Müvəkkillərinin görüşü baş tutub.
Görüşdə Azərbaycan Skautlar Assosiasiyasının DSHT
üzrə Beynəlxalq Müvəkkili (v.m.i.e.) Kamil Fətəliyev
iştirak edib.

Görüş zamanı avqust ayında Misirin Qahirə şəhərində
təşkil olunacaq 43-cü Dünya Skaut Konfransı barədə
məlumatlandırma və fikir mübadiləsi aparılıb,dünya
Skautinqi ilə bağlı gündəlikdə olan bəzi məsələlər
müzakirə olunub.

Azərbaycan Skautlar Assosiasiyasının 10 nəfərdən
ibarət heyəti 3 gün ərzində Gürcüstanın Kutaisi
şəhərinin yaxınlığındakı Shaori gölündə, 20-24 aprel
tarixləri arasında keçirilən müxtəlif təlim və
fəaliyyətlərdə iştirak ediblər.
İlk gündən Gürcüstan skautları ilə qarışıq bölünmüş
patrullar formasında yeni dostluqlar formalaşdırmış
və öz komunikasiya bacarıqlarını inkişaf etdirmişlər.
Günü isinmə hərəkətləri və oyunlarla açan
skautlarımız, "team-building" və edərək öyrənmə
bacarıqlarının inkişafı istiqamətində, Rumıniyalı skaut
lider Rick tərəfindən müxtəlif yeni bacarıqlar
formalaşdırmışlar.

SKAUTLAR ÖLKƏNİ TƏMSİL EDİR



2024-cü il Azərbaycan Skautlar Assosiasiyasının (ASA) beynəlxalq təmsilçiliyi üçün xüsusi bir il oldu.
Beynəlxalq Fəaliyyətlər üzrə Sub-komitə vasitəsilə həm ölkəmizi beynəlxalq arenada uğurla təmsil
etdik, həm Assosiasiyamıza, həm də Dünya Skaut Hərəkatı Təşkilatına öz töhfəmizi verdik. Bu il ərzində
qazandığımız nailiyyətlər təşkilatımızın qlobal mövqeyini daha da möhkəmləndirdi.

2024-cü ildə ASA 20 beynəlxalq tədbirdə, 64 təmsilçi (48 unikal şəxs) ilə təmsil olundu ki, bu
təmsilçilər təşkilatımızın adını qürurla daşıdılar. Bu rəqəmlər son illərin statistik məlumatlarına əsasən,
həm tədbir sayı, həm də təmsilçi sayına görə ən çox təmsil olunduğumuz il kimi tarixə düşdü. Tədbirlər
arasında müxtəlif konfranslar, forumlar, festivallar və rəsmi görüşlər yer aldı. Ən önəmli məqamlardan
biri isə ASA-nın Dünya Skaut Hərəkatı Təşkilatı (WOSM), YEE (Youth and Environment Europe
Network) şəbəkəsi və KISC (Kandersteg International Scout Center) Assosiasiyasında aktiv təmsilçiliyi
oldu. Bu əməkdaşlıqlar bizə həm yeni imkanlar yaratdı, həm də beynəlxalq əlaqələrimizi gücləndirdi. 

AZƏRBAYCAN SKAUTLARI ÜÇÜN
BEYNƏLXALQ FƏALİYYƏTLƏR İLİ: 2024

2024-cü ildə Sub-komitəmiz yeni tərkiblə fəaliyyətə başladı və dekabr ayında yeni üzvlərin qoşulması
ilə gücləndirildi. Bu yenilənmə sayəsində gələcək layihələrimiz üçün daha geniş potensial
formalaşdırıldı. Eyni zamanda, əldə etdiyimiz nailiyyətlərdə əməkdaşlarımızın, könüllülərimizin və
tərəfdaş qurumlarımızın əməyi danılmazdır. Hər birinizin dəstəyi bu uğurların təməlidir. 

2025-ci ilə böyük hədəflərlə addımlayırıq. Əsas hədəflərimiz daha çox
tədbirdə daha çox təmsilçi ilə təmsil olunmaq, beynəlxalq təşkilatlarla
əlaqələri daha da gücləndirmək və ən əsası 2025-ci ilin iyul ayında 
Avstriyanın Vyana şəhərində təşkil olunacaq 25-ci Avropa
Regional Skaut Konfransında təşkilatımızı layiqincə təmsil
etmək və Ülkər Xanlarova – Mutaşkunun ARSK-yə
seçilməsinə nail olmaqdır. Bundan əlavə, daha
genişmiqyaslı təşəbbüslərlə ASA-nın qlobal mövqeyini
möhkəmləndirməkdə davam edəcəyimizə inanırıq.

Məqalədə istifadə edilmiş fotolar Dünya Skaut
Bürosuna məxsusdur.

Kamil Fətəliyev
Dünya Skaut Hərəkatı Təşkilatı üzrə
Beynəlxalq Müvəkkil

Azərbaycan Skautlar Assosiasiyasının Mingəçevir təşkilatında fəaliyyət göstərən "Vikinqlər"
Cəngavərlər dəstəsinin üzvü Əli, heyvan fiqurlarından ibarət təsirli bir kolleksiya ilə tanınır. Hər bir fiqur,
təbiətin müxtəlifliyini və gözəlliyini əks etdirən heyrətamiz incəsənət nümunəsidir. Əlinin bu kolleksiyası
həm hobbi, həm də təbiəti öyrənmək və onu daha yaxşı anlamaq üçün bir vasitədir. Bu unikal maraq,
skaut fəaliyyətləri çərçivəsində də genişlənərək digər üzvləri də maraqlandırır.

SKAUTUN MİNİATÜR FAUNA
ALƏMİNDƏ SƏYAHƏT EDƏK

Əlinin kolleksiyası müxtəlif heyvan qruplarını əhatə edir. Məməlilərdən tutmuş yırtıcılara, sürünənlərdən
amfibiyalara qədər hər bir qrup onun maraq dairəsindədir. O, ən çox diqqətini məməlilərə, xüsusilə də
nəsli tükənməkdə olan növlərə ayırır. Nadir fiqurlar arasında yenot, panda və Afrika, Asiya fili xüsusi yer
tutur. Əli bu heyvanların yaşadığı mühit və qorunması ilə bağlı geniş bilgilər öyrənərək həm də ekoloji
biliklərini artırır.

Süsən Kərimova
“Skaut+” aylıq skautinq və həyat tərzi dərgisinin
Mingəçevirə ezam olunmuş xüsusi müxbiri



13

Bundan əlavə, Əlinin kolleksiyasında quşlar və həşərat fiqurları da xüsusi yer tutur. Şahin, tutuquşu və
hətta kolibri kimi quş fiqurları təbiətin rəngarəngliyini təsvir edir. Həşəratlar arasında isə çəyirtkə,
kəpənək və hətta bal arısına qədər müxtəlif nümunələr var. Bu fiqurlar vasitəsilə Əli həm estetik, həm də
təbiət tarazlığını əks etdirən mövzuları ön plana çıxarır. Əli bu fiqurlarla təkcə öz kolleksiyasını
genişləndirmir, həm də skaut yoldaşları üçün maraqlı təqdimatlar və təlimlər təşkil edir. 

"Bu kolleksiyanı yığmağımın əsas səbəbi təbiətin müxtəlifliyini
və gözəlliyini daha yaxından öyrənməkdir. Hər fiqur mənim
üçün yalnız bir əşya deyil, həm də müəyyən bir heyvan növünün
həyatını, yaşayış mühitini və təbiətə töhfəsini əks etdirən bir
simvoldur. Eyni zamanda, bu fiqurlar vasitəsilə həm özüm, həm
də skaut yoldaşlarım təbiətin dəyərini daha yaxşı anlayırıq və
onun qorunmasının vacibliyini öyrənirik. Mənim məqsədim
yalnız kolleksiya yığmaq deyil, həm də bu heyvanların həyatı
haqqında məlumatları paylaşaraq insanlarda ekoloji şüur
formalaşdırmaqdır."

O, hər bir fiqurun arxasındakı hekayəni izah edir, həmin heyvanın yaşayış tərzi, təbiətə faydası və
qorunması yolları haqqında məlumatlar verir. Bu təlimlər həmyaşıdlarında təbiətə olan marağı
artırmaqla yanaşı, onların ekoloji məsuliyyət hissini də formalaşdırır. Əlinin bu fəaliyyəti onu sadəcə bir
kolleksiyaçı yox, həm də təbiətin qorunmasında bilik və maarifləndirmə ilə iştirak edən bir lider kimi
göstərir.

Azərbaycan Skautlar Assosiasiyasının “Azərbaycan Skautları
Dayanıqlı İnkişaf Məqsədləri Naminə” Proqramı çərçivəsində təşkil
edilən işçi heyəti, 16-20 oktyabr tarixlərində keçirilən II Avropa
Dayanıqlılıq Forumunda iştirak etmək üçün Yunanıstanın
Peloponnes bölgəsinə səfər etdi. 

Bu forum, Avropa regionunda fəaliyyət göstərən milli skaut
təşkilatlarının Dayanıqlı İnkişaf Məqsədlərinə (DİM) çatmaq
istiqamətində daha çox iş görmək, əlaqələndirmək, təcrübə bölüşmək
və gələcək addımları planlaşdırmaq üçün əhəmiyyətli platforma rolunu
oynayırdı.

SKAUTLARIN
DAYANIQLI DÜNYA
NAMİNƏ
FƏALİYYƏTLƏRİ?

Skaut+ aylıq jurnalı

BU DƏFƏ II AVROPA DAYANIQLILIQ
FORUMUNDAN - YUNANISTANDAN
SALAMLAR!

Məqalədə istifadə edilmiş
fotolar Dünya Skaut Bürosuna
(World Scout Bureau)
məxsusdur.

Dönməz Hüseyn
Redaktor

Forumda ASA heyətini təmsil edən əsas şəxslər
aşağıdakılar idi:

- Zamin Məmmədov - ASA-nın Milli Komitə üzvü
olaraq Azərbaycanın Dayanıqlı İnkişaf Məqsədlərinə
dair milli skaut layihələrində əldə etdiyi uğurları
Avropa skaut icması ilə bölüşmək məqsədi ilə
qatıldı.

- Ülvi Məmmədov - ASA-nın Milli Baş Müvəkkili və
proqram rəhbəri olaraq forumda dayanıqlı inkişaf
sahəsində Azərbaycan skautlarının gələcək
addımlarını təmsil etdi.

- Aygün Rəşidova - Rayon müvəkkili olaraq
Azərbaycanın regionlarında həyata keçirilən
davamlılıq təşəbbüslərini digər ölkələrin təmsilçiləri
ilə bölüşdü.

- Elvin Həsilov - Rayon müvəkkili kimi forumda
iştirak edərək yerli skaut layihələrində ekoloji
maarifləndirmə və təbiətin mühafizəsi istiqamətində
olan fəaliyyətlər barədə məlumat verdi.

“Ətraf mühitin qorunması hər bir fərdin
məsuliyyətidir. Hər kiçik addım – tullantıların
azaldılması, ağac əkilməsi və enerjiyə qənaət –
böyük dəyişikliklərə səbəb ola bilər. Skautlar olaraq
biz, gələcək nəsillər üçün yaşıl və sağlam bir dünya
buraxmağı hədəfləyirik.”

Rebecca Craske
İngiltərə Skautlarının təlimçisi

Azərbaycan nümayəndələri qarşılaşdıqları
çətinlikləri, o cümlədən, maliyyə çatışmazlığı və
davamlılıq sahəsində maarifləndirmə səylərinin
gücləndirilməsi kimi mövzuları gündəmə gətirdilər
və bu istiqamətdə digər skaut təşkilatları ilə təcrübə
mübadiləsi etdilər. Forum, Azərbaycan skautlarının
dayanıqlılıq hədəflərinə çatmaq üçün yeni strateji
planlar hazırlamaq və gələcək fəaliyyətlərini daha da
genişləndirmək məqsədi daşıyan mühüm bir addım
oldu.

Forumun sonunda ASA heyəti üzvləri, Avropa
regionundakı digər skaut təşkilatları ilə əlaqələri
möhkəmləndirməklə yanaşı, Azərbaycanda davamlı
inkişaf mövzusunda daha geniş ictimai
maarifləndirmə işlərinin aparılması və ekoloji
tədbirlərin təşviq edilməsi üçün əhəmiyyətli təkliflər
əldə etdilər. Bu tədbirin davamlı inkişaf hədəflərinə
doğru irəliləmək üçün əhəmiyyətli bir mərhələ
olduğu vurğulandı.

Azərbaycan nümayəndə heyəti, Azərbaycanın
Dayanıqlı İnkişaf Məqsədlərinə nail olmaq üçün
həyata keçirdiyi fəaliyyətlər barədə Avropa
regionunda olan digər milli skaut təşkilatlarına ətraflı
məlumat təqdim etdi. Forumda müzakirə edilən
məsələlər ASA-nın davamlı inkişaf sahəsində
gələcək layihələri üçün yeni perspektivlər və
ideyalar yaratmağa yardımçı oldu.

Uşaqların inkişafı təkcə məktəb təhsili ilə
məhdudlaşmır. Valideynlərin evdə öyrətdiyi təməl
bacarıqlar uşaqların gələcək həyatına böyük təsir
göstərir. Skautinq bu baxımdan uşaqların həyatında
əvəzsiz bir mərhələ ola bilər. Bu prosesdə
valideynlərin uşaqlarına fiziki və psixoloji dəstək
göstərməsi, onların şəxsiyyətinin və sosial
bacarıqlarının formalaşmasında əhəmiyyətli rol
oynayır. Skautinq uşaqları sosial, fiziki və mənəvi
cəhətdən inkişaf etdirməklə yanaşı, onları kollektiv
həyata hazırlayır.

Valideynlər uşaqlarına göstərdikləri diqqət və qayğı
ilə onların özgüvənini artırır, məsuliyyət hissini inkişaf
etdirir. Uşaqlarını skautinqə hazırlamaq istəyən
valideynlər onları təbiətlə daha çox vaxt keçirməyə,
idmanla məşğul olmağa və komanda işinə təşviq
etməlidirlər. Erkən yaşlardan uşağın sosial
bacarıqlarını inkişaf etdirmək, gələcəkdə onun
Skautinqin tələblərinə asanlıqla uyğunlaşmasına
kömək edir. Bu hazırlıq mərhələsində valideynlər
uşaqlarına bələdçi olaraq, onlara həm mənəvi, həm
də əməli dəstək göstərməlidirlər.

Skaut valideyni olmaq uşağın inkişafında müşahidəçi
olmaqdan daha çox, onun yanında fəal iştirak
etməyi tələb edir. Uşağınız skautinqə qoşulduğu
zaman, yalnız bu təşkilatın üzvü deyil, həm də öz
həyat fəlsəfəsini öyrənmiş olur. Skautinq vasitəsilə
uşaqlar liderlik bacarıqlarını inkişaf etdirir, komanda
işini öyrənir və məsuliyyətli bir fərd olmağa
hazırlaşırlar. Valideynlərin bu prosesdəki əsas
vəzifəsi, uşaqlarının müstəqil düşünmə qabiliyyətini,
liderlik bacarıqlarını və kollektiv işə uyğunlaşma
qabiliyyətini gücləndirməkdir.

SKAUTİNQƏ HAZIRLIQDA
VALİDEYNLƏRİN ROLU

Skaut+ aylıq jurnalı

Təranə Fərzəliyeva
ASA-nın psixoloqu

Fotoda Fərzəliyevlər skaut ailəsi

35



Skautinq valideynlərin uşaqları ilə daha yaxın əlaqə qurmasına, birlikdə yeni bacarıqlar öyrənməsinə şərait
yaradır. Bu fəaliyyətlər uşaqların həm özünə inamını artırır, həm də onların emosional inkişafına müsbət təsir
edir. Valideynlər, skautinq ideallarını mənimsəyərək, uşaqlarına təbiətə, cəmiyyətə və insani dəyərlərə
hörmət etməyi öyrədə bilərlər. Skautinq yalnız sağlam uşaqlar üçün deyil, eyni zamanda xüsusi qayğıya
ehtiyacı olan uşaqlar üçün də əhəmiyyətlidir. Xüsusi ehtiyacı olan uşaqların skaut fəaliyyətlərinə cəlb
edilməsi, onların sosial, emosional və fiziki inkişafına böyük töhfə verir. İnkluziv yanaşma hər bir uşağın
fərqliliyini nəzərə alaraq, onun xüsusi ehtiyaclarına uyğunlaşdırılmış təlim və fəaliyyətlər təqdim edir.

Mənim övladım Xalid hazırda 1 yaşındadır və nadir görülən Prader-Villi sindromuna malikdir. Bu sindrom
uşaqların inkişafında fiziki, psixoloji və emosional çətinliklər yaratsa da, onların həyatında müsbət
dəyişikliklər etmək üçün inkluziv yanaşmalar vacibdir. Skautinq Xalid kimi uşaqların özlərini kəşf etməsinə,
sosial əlaqələr qurmasına və daha inamlı şəkildə cəmiyyətdə yer tutmasına kömək edə bilər.

Xalid kimi xüsusi qayğıya ehtiyacı olan uşaqlar üçün skautinq, yalnız oyun və fəaliyyətlərdən ibarət deyil,
eyni zamanda özünüdərk və özünəinam prosesidir. Bu uşaqlar uyğunlaşdırılmış təlimlər vasitəsilə öz sosial
bacarıqlarını inkişaf etdirir, digər uşaqlarla əməkdaşlıq edir və təbiətlə daha yaxından tanış olurlar.
Skautinqdə iştirak onların fiziki və emosional inkişafını dəstəkləməklə yanaşı, cəmiyyətə töhfə vermə yollarını
öyrədir. Xalid və onun kimi uşaqlar üçün skautinq, həyatda qarşılaşacaqları çətinliklərə hazırlaşma prosesidir.
Bu təlimlər onlara müstəqil qərar qəbul etməyi, məsuliyyət hissini və sosial münasibətlərdə düzgün
davranmağı öyrədir. Valideynlərin dəstəyi ilə bu uşaqlar yalnız cəmiyyətin bir hissəsi olmaqla kifayətlənmir,
həm də onun inkişafına töhfə verən aktiv vətəndaşlara çevrilirlər.

      İNKLÜZİV SKAUTİNQDƏ
HAMI ÜÇÜN MƏKAN VAR!

VALİDEYNLƏRƏ ÇAĞIRIŞ!

Xüsusi qayğıya ehtiyacı olan uşaqlar üçün bu
fəaliyyətlər, həm fərdi inkişaflarına, həm də sosial
uyğunlaşmalarına əhəmiyyətli təsir göstərir. Hər
bir valideyn uşağının potensialını
gerçəkləşdirmək və ona özünəinam qazandırmaq
üçün skautinq fəaliyyətlərini dəstəkləməlidir. Bu,
uşaqların yalnız bu gün deyil, gələcəkdə də
uğurlu fərdlər olmasına imkan yaradır. Gələcəyin
liderlərini birgə yetişdirərək, onların həyatına və
cəmiyyətin inkişafına əvəzsiz töhfələr vermək
mümkündür.

Skautinq, uşaqlarımıza yalnız bir fəaliyyət yox,
həm də özlərini tapmaq, cəmiyyətə töhfə vermək
və gələcəyə daha inamlı addımlamaq üçün bir
fürsətdir.

Valideynlər uşaqlarını skautinqə təşviq edərək, onların həyatında
böyük bir dəyişiklik yarada bilərlər. Skautinq uşaqlarınıza təbiətə
yaxınlaşma, yeni bacarıqlar öyrənmə və kollektiv işdə iştirak etmə
imkanları yaradır.

Foto-şəkil İslam Şükürov tərəfindən çəkilib.



5-11 avqust tarixlərində Qazaxıstanın Aqmola regionunda təşkil olunan beynəlxalq “Nomads Camp”
düşərgəsi, müxtəlif ölkələrdən olan skautları bir araya gətirərək, mədəniyyətlərarası əməkdaşlıq və
dostluq platformasına çevrildi. Düşərgədə Azərbaycan, Qazaxıstan, Rusiya, İsveç, Almaniya və
Niderland olmaqla 6 ölkənin skautları iştirak etdilər. Türk dünyasına aid mədəni irsi təbliğ etməyi
hədəfləyən bu düşərgədə iştirakçılar yerli mədəniyyətin incəlikləri ilə tanış olaraq, milli mətbəx,
həyat tərzi, musiqi və əyləncə nümunələri ilə zənginləşmiş proqramlarda iştirak etdilər. 

9 NƏFƏRLİK HEYƏTİMİZLƏ
QAZAXISTANDA MACƏRA!

Düşərgə çərçivəsində Asiya-Sakit Okeanı regionunun rəsmi nümayəndələri ilə xüsusi görüşlər
keçirildi. Bu görüşlərdə skaut hərəkatının qlobal səviyyədə inkişafı, regional əməkdaşlıq və yeni
layihələrin müzakirəsi aparıldı. Azərbaycan Skautlar Assosiasiyasının nümayəndələri Burabay Milli
Parkının füsunkar təbiətində gözəl vaxt keçirərək, eyni zamanda Qazaxıstanın tarixi və təbii irsi
haqqında daha geniş məlumat əldə etdilər. Bu, Azərbaycan skautlarının beynəlxalq səviyyədə
təcrübə mübadiləsi aparması və müxtəlif ölkələrdən olan həmyaşıdları ilə sıx əlaqələr qurması
baxımından çox əhəmiyyətli oldu. Düşərgədə iştirak edən Azərbaycan heyəti Qazaxıstan
skautlarının göstərdiyi qonaqpərvərlikdən və dostluq münasibətindən böyük məmnuniyyət duydu.
Bu tədbir, yalnız dostluq əlaqələrinin güclənməsi ilə kifayətlənməyərək, eyni zamanda Türk
mədəniyyətinin birləşdirici rolunu nümayiş etdirdi. Düşərgə müddətində iştirakçılar arasında
keçirilən müxtəlif komanda oyunları, mədəni gecələr və təbiət yürüşləri skaut ruhunu daha da
gücləndirdi.

Foto-şəkil “Ulı-Tala” Skautlarına məxsusdur.



Azərbaycan Skautlar Assosiasiyası Qazaxıstandan olan bacı və qardaş skautlara bu unudulmaz
təcrübə üçün dərin təşəkkürlərini bildirir. “Nomads Camp” düşərgəsi bir daha göstərdi ki, skaut
hərəkatı mədəniyyətləri birləşdirən və gəncləri qlobal dəyərlər ətrafında birləşdirən əvəzolunmaz
platformadır. Bu düşərgə, gələcək əməkdaşlıqlar üçün yeni yolların açılması baxımından da
əhəmiyyətli bir addım oldu.

Düşərgə çərçivəsində iştirakçılar arasında keçirilən "Nomad Challenge" adlı xüsusi yarışma isə
tədbirin ən maraqlı məqamlarından biri oldu. Yarışmada iştirakçılar türk köçəri həyatına aid
bacarıqları – at sürmə, çadır qurma, oxatma və ənənəvi yeməklərin hazırlanması üzrə öz güclərini
sınadılar. Bu fəaliyyətlər, iştirakçıların bir-biri ilə daha yaxın əlaqə qurmasına və müxtəlif
mədəniyyətləri daha dərindən öyrənməsinə şərait yaratdı. Azərbaycan Skautları bu yarışmada aktiv
iştirak edərək həm özlərini sınadılar, həm də milli dəyərlərimizi beynəlxalq arenada layiqincə
nümayiş etdirdilər. Bu təcrübə, iştirakçıların yalnız fiziki bacarıqlarını deyil, həm də komanda işindəki
uğurlarını möhkəmləndirdi.

Qazaxıstanın Böyük çölləri, dünyanın heç bir yerində rast gəlməyəcəyiniz, sanki sonsuzluğa açılan
bir qapıdır. Bu çöllər, üfüqdə əriyən günəşin şölələri ilə rəqs edən genişliklərdə, keçmişin dərin
izlərini və təbiətin təsvirəgəlməz gözəlliyini daşıyır. Hər addımda küləyin öz sərbəstliyi ilə oynadığı,
otların isə tarix boyu sükutun şahidi olduğu bu yerlər, həm tənhalığın, həm də azadlığın əzəmətini
hiss etdirir.

Burada hər qum dənəsi, hər köhnə karvan yolu qədim hekayələr danışır. Çölün qucağında səyahət
edərkən, insan özünü zamanın dayanmış kimi göründüyü bir dünyada tapır. Axşam çağı səma,
ucsuz-bucaqsız genişliklər üzərində alovlanaraq, sarı və narıncı tonlarda rənglərin möhtəşəm bir
simfoniyasını yaradır. Gün batandan sonra isə göy üzünü örtən ulduzların parıltısı bu çöllərin əbədi
sükutunda əks-səda verir.

Qazaxıstanın Böyük çölləri, təbiətin öz böyüklüyünü və gücünü göstərdiyi bir səhnədir. Burada
insan öz kiçikliyini dərk edir, amma eyni zamanda bu genişliklərdəki hər zərrə ilə qırılmaz bir bağ
hiss edir. Çölün sərt küləkləri ilə formalaşan səhravi mənzərələr, insanın ruhunda dərin bir iz buraxır,
qəlbə həm sükut, həm də rahatlıq bəxş edir. Bu yerlər, qədim türklərin at belində keçdiyi yolların,
köçərilərin yurd saldığı qışlaqların, min illərdir ki, təbiət və insan arasında davam edən harmoniya və
dözümlülüyün simvoludur Qazaxıstan çöllərinin ucsuzluğunda azadlıq nəfəs alır, tarix danışır, ruh
yüksəlir. Bu yerlər, təkcə təbiət deyil, həm də insan ruhunun sonsuzluğa uzanan sərhədsizliyidir.

Qazaxıstanın geniş çöllərində ən əziz qonaqlara təqdim edilən və milli irsin simvolu sayılan “Beş
Barmaq” yeməyi, təkcə ləzzəti ilə deyil, həm də arxasında duran dərin mənası ilə xüsusi bir yer tutur.
“Nomads Camp” çərçivəsində biz də bu möhtəşəm yeməyin dadına baxmaq və Qazax xalqının
qonaqpərvərliyini hiss etmək şərəfinə nail olduq. Adını yemək zamanı əllə yeyilməsindən alan “Beş
Barmaq”, əslində, dostluğu, birlik ruhunu və ailə dəyərlərini əks etdirir. Böyük qazanlarda bişirilən
qoyun əti və xüsusi hazırlanan əl işi xəmir bu yeməyin əsasını təşkil edir. Ət qaynadıldıqdan sonra
xəmirlə birlikdə gözəl bir təqdimatla süfrəyə verilir, yanına isə ətin suyu olan xüsusi bulyon – “şorpa”
təqdim olunur. Bu yemək, yalnız mətbəx mədəniyyəti deyil, həm də keçmişdən gələn köçəri həyatın
ruhunu yaşadır.

Bizə təqdim edilən “Beş Barmaq” yeməyi təkcə mədəni bir təcrübə deyil, həm də bu geniş
torpaqlarda yaşayan insanların səxavətinin, qonaqpərvərliyinin canlı nümunəsi idi. Hər loxma ilə
Qazax xalqının köçəri ruhunu və tarix boyu qoruduqları ənənələri hiss etmək mümkün idi. Bu
yemək, yalnız mədə toxluğunu deyil, həm də ürək doluluğunu təmin edir, dostluğu və səmimiyyəti
özündə əks etdirir. Bu dəyərləri yaşadan Qazax skautlarına dərin təşəkkürümüzü bildiririk!

Azərbaycan Skautlar Assosiasiyası ilə Elm və Təhsil Nazirliyinin əməkdaşlığının əsas məqsədləri
qeyri-formal təhsilin təşviqi yanaşması ilə məktəblərdə tədrisin yalnız nəzəri biliklərə əsaslanmasını
dəyişdirərək praktiki və sosial bacarıqların formalaşdırılmasını təmin etmək, müəllimlərin liderlik
bacarıqlarının inkişafı ilə layihələr vasitəsilə gənclərə liderlik prinsipləri, komanda işi və qərar qəbul
etmə bacarıqları öyrətmək, vətənpərvərlik və sosial məsuliyyət aşılamaqla yeniyetmə və gənc
şagirdlərin skaut fəaliyyəti vasitəsilə vətənə sevgi və cəmiyyətə faydalı olmaq kimi dəyərləri
öyrətməkdir.

AR Elm və Təhsil Nazirliyinin dəstəyi ilə həyata keçirilən “Təhsildə könüllü fəaliyyətin təşkili” qrant
müsabiqəsinin qalibi olan “Ümumtəhsil məktəblərində skaut klublarının yaradılması” layihəsində,
ümumilikdə, Azərbaycanın müxtəlif bölgələrindən müraciət etmiş 280 müəllim arasından 30 nəfər
seçim turundan keçərək iştirak haqqı qazanıb və iştirak edib. Məktəblilərin öyrənmə prosesini skaut
metodu ilə dəstəkləmək, yeni tədris üsullarını kəşf etmək və nəzəri biliklərini təcrübədə istifadə
etmək, təhsil keyfiyyətini artırmaqla yanaşı, şagirdlərin xarakter, sosial inkişafına töhfə vermək
layihənin əsas məqsədləri sırasındadır. Layihənin davamlılığında 30 müəllim skaut lideri kimi çıxış
edərək skaut lideri kimi dəstələrini formalaşdırıb və skaut hərəkatına töhfələr veriblər. 

Son dövrlərdə  Azərbaycan Respublikasının Elm və Təhsil Nazirliyinin və Azərbaycan Skautlar
Assosiasiyasının  qeyri formal təhsilin təbliğində qarşılıqla əməkdaşlığı genişlənmişdir.

Son illərdə Azərbaycan Respublikasının Elm və Təhsil Nazirliyi ilə Azərbaycan Skautlar Assosiasiyası
arasında əməkdaşlıq müstəsna əhəmiyyət kəsb etmişdir. Bu əməkdaşlıq, gənclərin təhsil prosesində
qeyri-formal yanaşmaların tətbiqini, liderlik bacarıqlarının inkişafını və onların vətənpərvər, sosial
məsuliyyətli vətəndaşlar kimi yetişdirilməsini hədəfləyir. Bu tərəfdaşlıq yalnız layihələrin həyata
keçirilməsi ilə məhdudlaşmır, həm də yeni təhsil metodlarının tətbiqinə və təhsil keyfiyyətinin
artırılmasına şərait yaradır.

QEYRİ-FORMAL TƏHSİLƏ
DƏSTƏYİN SKAUTİNQ HƏLLİ

Bu əməkdaşlıq gələcəkdə daha da genişləndirilməli və yeni sahələri əhatə etməlidir. Elm və Təhsil
Nazirliyi ilə Azərbaycan Skautlar Assosiasiyasının birgə fəaliyyəti, gənclərimizin cəmiyyətə daha
faydalı fərdlər kimi yetişməsində əhəmiyyətli rol oynamağa davam edəcəkdir. Layihələrin
davamlılığı təmin edilməli və daha çox məktəb və bölgə bu fəaliyyətlərə cəlb edilməlidir.

Qeyd etmək lazımdır ki, Azərbaycan Skautlar Assosiasiyasının üzvlərinin əksəriyyəti müəllimlərdən
və təhsil işçilərindən ibarətdir. Bu da onu göstərir ki, Assosiasiyanın fəaliyyətində müəllimlərin və
təhsil işçilərinin xüsusi rolu və çəkisi vardır. Onlar, təkcə gənclərin inkişafında deyil, eyni zamanda
təhsildə yeni yanaşmaların tətbiqində və qeyri-formal təhsilin təbliğində mühüm töhfələr verirlər.

Skaut+ aylıq jurnalı

Zamin Məmmədov
Azərbaycan Skautlar Assosiasiyasının
Milli Komitəsinin üzvü

2024-cü ildə Gənclər Fondu ilə Azərbaycan
Skautlar Assosiasiyası arasında əməkdaşlıq
genişləndirilmiş və bir sıra mühüm layihələr həyata
keçirilmişdir. Bu əməkdaşlıq çərçivəsində,
gənclərin dayanıqlı inkişaf məqsədlərinə töhfə
verməsi və iqlim dəyişikliyi ilə mübarizə sahəsində
bilik və bacarıqlarını artırmaq məqsədilə müxtəlif
tədbirlər və proqramlar təşkil edilmişdir. Gənclər
Fondunun dəstəyi ilə təşkil olunan bu fəaliyyətlər,
skaut hərəkatının inkişafına və beynəlxalq
platformalarda daha geniş rol oynamasına şərait
yaratmışdır.   Fondun  maliyyə  dəstəyi  ilə Bakıda

SKAUTİNQDƏKİ
GƏNCLƏR ÜÇÜN

Skaut+ aylıq jurnalı 43

Azərbaycan Gənclər Fondu ölkədə gənclərin inkişafını dəstəkləmək və onların müxtəlif sahələrdə
fəaliyyətlərini təşviq etmək məqsədilə yaradılmış dövlət qurumudur. Fond gənclərin təhsili, sosial,
ekoloji və mədəni layihələrə qatqılarını təmin etmək, onların liderlik potensialını gücləndirmək və
beynəlxalq platformalarda iştirakını artırmaq üçün müxtəlif qrant müsabiqələri və proqramlar
həyata keçirir. Gənclər Fondu həmçinin dayanıqlı inkişaf məqsədlərinə uyğun layihələrə dəstək
verməklə cəmiyyətin sosial, iqtisadi və ekoloji tərəqqisinə töhfə verməkdə mühüm rol oynayır.

Dayanıqlı İnkişaf və İqlim Dəyişikliyi üzrə Beynəlxalq Skaut Simpoziumu keçirilmişdir. Bu
simpozium, müxtəlif ölkələrdən skaut və gənc liderləri bir araya gətirərək dayanıqlı inkişaf və ekoloji
problemlər mövzusunda müzakirələr aparmaq üçün mühüm platforma olmuşdur. Tədbir
çərçivəsində keçirilən sessiyalar və müzakirələr iştirakçıların ekoloji liderlik bacarıqlarını inkişaf
etdirmiş, onları ətraf mühit problemlərinin həllində daha fəal iştirak etməyə təşviq etmişdir.

Gənclər Fondunun dəstəyi ilə həyata keçirilən digər bir layihə isə Skaut Təkmilləşdirmə Məktəbi
olmuşdur. Bu layihə, böyükyaşlı skautların liderlik qabiliyyətlərini artırmaq və onların yerli və
beynəlxalq platformalarda daha fəal iştirakını təmin etmək məqsədini daşımışdır.

Məqalədə istifadə edilmiş şəkillər İslam Şükürov tərəfindən çəkilmişdir. 



Təlimlər çərçivəsində keçirilən sessiyalar gənclərə liderlik bacarıqları, emosional zəka, müstəqil
öyrənmə və cəmiyyətə davamlı töhfələr vermək kimi mühüm mövzularda bilik və təcrübələr
qazandırmışdır.

Fondun dəstəklədiyi "Azərbaycan Skautlarının Liderlik Kursu" layihəsi, skautların liderlik
potensialının aşkarlanması və inkişaf etdirilməsi baxımından mühüm rol oynamışdır. Bu layihə
çərçivəsində gənclər, sosial və ekoloji məsuliyyətlərini dərk edərək, cəmiyyətin müxtəlif sahələrində
daha fəal iştirak etməyə təşviq olunmuşdur. Layihənin nəticələri, gənclərin gələcək liderlik
fəaliyyətlərində daha güclü mövqelər qazanmasına şərait yaratmışdır.

Azərbaycan Gənclər Fondu ilə Azərbaycan Skautlar Assosiasiyasının əməkdaşlığı gənclərin liderlik
və ekoloji məsuliyyət sahəsində inkişafını təmin etməklə yanaşı, cəmiyyətin dayanıqlı inkişafına
töhfə verən mühüm təşəbbüslərə dəstək olmuşdur. Bu uğurlu əməkdaşlıq, gənclərin təşəbbüslərinin
stimullaşdırılması və onların beynəlxalq səviyyədə tanıdılması baxımından böyük əhəmiyyət kəsb
edir.

Azərbaycan Gənclər Fondu ilə Azərbaycan Skautlar Assosiasiyasının əməkdaşlığı gənclərin liderlik
və ekoloji məsuliyyət sahəsində inkişafını təmin etməklə yanaşı, cəmiyyətin dayanıqlı inkişafına
töhfə verən mühüm təşəbbüslərə dəstək olmuşdur. Bu uğurlu əməkdaşlıq, gənclərin təşəbbüslərinin
stimullaşdırılması və onların beynəlxalq səviyyədə tanıdılması baxımından böyük əhəmiyyət kəsb
edir.

Gənclərin sağlamlığı, təhsili, məşğulluğu, sosial müdafiəsi və digər sahələrdə dövlət tərəfindən
genişmiqyaslı tədbirlər həyata keçirilmişdir. Bu diqqətin bariz nümunəsi olaraq 2 Fevral Azərbaycan
Gəncləri Günü elan edilmiş, gənclər təşkilatlarının və ayrı-ayrı gənclərin ictimai əhəmiyyət daşıyan
təşəbbüslərini dəstəkləmək məqsədilə 29 dekabr 2012-ci il tarixli 801 nömrəli Fərmanı ilə
Azərbaycan Respublikasının Prezidenti yanında Gənclər Fondu təsis olunmuşdur. 

Müstəqil Azərbaycanda gənclərin maraqlarını təmin edən, beynəlxalq təcrübəyə əsaslanan dövlət
gənclər siyasəti formalaşdırılıb və uğurla həyata keçirilməsi məqsədilə Azərbaycan Respublikasında
gənclər siyasəti sahəsində idarəetmənin təkmilləşdirilməsi ilə bağlı tədbirlər haqqında 7 mart 2018-
ci il tarixli 1871 nömrəli Azərbaycan Respublikası Prezidenti Fərmanı ilə Azərbaycan Respublikasının
Prezidenti yanında Gənclər Fondunun əsasında “Azərbaycan Respublikasının Gənclər Fondu”
publik hüquqi şəxs yaradılmışdır.

Dövlət Proqramı”nın təsdiq edilməsi haqqında 7 iyun 2011-ci il tarixli 1621 nömrəli Azərbaycan
Respublikası Prezidentinin Sərəncamı ilə təsdiq edilmiş “Azərbaycan gəncliyi 2011-2015-ci illərdə”
Dövlət Proqramının 6.1.4-cü yarımbəndinə əsasən Gənclərlə iş sahəsində normativ hüquqi bazanın
təkmilləşdirilməsi və infrastrukturun inkişafı üçün Fondun yaradılması nəzərdə tutulmuşdur.

Qoşqar Qurbanlı
Azərbaycan Skautlar Assosiasiyasının
Milli Komitəsinin üzvü

Süsən Kərimova: Aslan müəllim, avarçəkmə
idmanının tarixi və bu idmanın ölkəmizdəki
əhəmiyyəti barədə danışardınız. Bu idmanı
skautinqlə birləşdirməyin özəlliyi nədir?

Aslan Saadov: Avarçəkmə su idman növləri
arasında çox sevilən və fiziki dayanaqlılığı artıran
bir idmandır. 1930-cu illərdə Azərbaycanda
peşəkar olaraq bu idmanın əsası qoyulmuş və
1964-cü ildə Mingəçevir şəhərində “Kür”
Olimpiya Tədris İdman Mərkəzinin
yaradılmasının ardınca idmanımızın bu sahəsi
yeni bir inkişaf dövrünə daxil olub. Skaut
hərəkatının çoxfunksiyalı və çoxşəkil anlayışı ilə
avarçəkməni bir araya gətirərkən, biz həm
idmanı, həm də çətinliklərin öhdəsindən gəlmə
bacarığını gənclərə aşılayırıq.
Avarçəkmə idman növü ilə məşgul olan uşaqlar
hərtərəfli şəxsiyyət kimi formalaşır.Gözəl bədən
qurluşu,hündürboylu olmaqla digər
idmançılardan fərqlənirlər. Gündəlik məşqlər, 

ASLAN MÜƏLLİMLƏ ÖZƏL MÜSAHİBƏ:
AVARÇƏKMƏ İDMAN NÖVÜ VƏ SKAUTLAR

fiziki hərəkətlərlə yanaşı, suyun havası bədəni oksigenlə tam təmin edir və damarlarda qan
dövranını yaxşılaşdırır. Nəticədə əhval-ruhiyyə yaranır, narahatçılıq və gərginlik aradan qaldırılır.

1967-ci ildən başlayaraq Azərbaycan Respublikası Elm və Təhsil Nazirliyinin nəzdində fəaliyyət
göstərən UGİŞM-nin Avarçəkmə bölməsi, idmançı-şagirdlərimizin sağlamlıqlarının
möhkəmləndirilməsində əhəmiyyətli rolu olmuşdur. Belə ki, 100-dən çox idman ustası və çoxlu
sayda bu sahənin mütəxəssisləri yetişdirilmişdir. Hal-hazırda fəaliyyətimizi davam etdiririk.
Avarçəkən idmançı-şagirdlərimiz yerli və Beynəlxalq yarışlarda iştirak edir vəuğurlu nəticələr
göstərirlər.



Süsən Kərimova: Mingəçevirdə müxtəlif illərdə keçirilən skautların avarçəkmə düşərgələri haqqında
danışırdınız. Bu düşərgələrin əsas məqsədləri və skautlar üçün verdiyi təsir nədir?

Aslan Saadov: Xatırlayıram, ilk skaut avarçəkmə düşərgəmiz 2016-cı ildə keçirildi və bu tarixə
Azərbaycanda ilk avarçəkmə skaut düşərgəsi kimi düşdü. Düşərgənin əsas hədəfi yeniyetmə və
gənclər arasında bu idman növünü populyar etmək, Olimpiya ruhunu aşılamaq və Mingəçevirdə
skaut hərəkatını yaymaq idi. İştirakçılar kanoe və baydarka idarə etməyi öyrəndilər, su üzərində
özünü idarə bacarığı qazanıb skaut ənənələri ilə tanışdılar.
Sonrakı illərdə, məsələn, 2017-ci və 2021-ci illərdə keçirilən düşərgələr də çox əhəmiyyətli oldu.
2017-ci ildə 100-dən çox skautun qatıldığı düşərgə yeniyetmə və gənclərin bu idman növünə
marağını artırmaqla yanaşı, onları fiziki və ruhi cəhətdən hazırlıqlı etdi. 2021-ci il “Xarıbülbül”
düşərgəmiz iştirakçılar üçün unudulmaz xatirələr buraxdı. Burada təlimlər, gəmi turları formasında
səyahətlər, ilkin tibbi yardım kursları kimi proqramlar çox maraqla qarşılandı.

Süsən Kərimova: Skaut hərəkatı və avarçəkmə idmanı bir-birini nə qədər tamamlayır?

Aslan Saadov: Skaut hərəkatı özündə çətinliklərə dözməyi, komanda ruhunu və iradi keyfiyyətləri
təşviq edir. Avarçəkmə də eyni şəkildə fiziki və ruhi dayanaqlılığı artırır. Skautlar avarçəkmə ilə
məşğul olduqda, onlar həm öz fiziki formalarını artırır, həm də kollektiv şuura sahib olurlar. Çünki,
bu idman komanda daxilində həm rəqabətə, həm də birlik ruhuna təkan verir.

Foto  ASA-ya məxsusdur.



Süsən Kərimova: Son olaraq gənclərə və yeniyetmələrə avarçəkmə ilə məşğul olmağı tövsiyə
edirsinizmi?

Aslan Saadov: Şübhəsiz ki! Avarçəkmə təkcə bir idman deyil, həm də bir həyat tərzidir. Hər bir
yeniyetmənin, gəncin bu idmanla məşğul olması onlara fiziki, mental və emosional cəhətdən çox
şey qazandırır. Biz gənclərin bu idmanı yaxından öyrənməsi üçün əlimizdən gələni edirik. Tərəddüd
etməyin, biz sizi burada hər zaman gözləyirik!

Süsən Kərimova: Aslan müəllim, maraqlı və geniş məlumatlarınız üçün dərin təşəkkürümü
bildirirəm. Gənclərin sağlamlığını və həyat tərzini yaxşılaşdırmaqda belə əhəmiyyətli bir iş
gördüyünüzə görə minnətdarıq. Sizin kimi peşəkarların təcrübəsi və dəstəyi gənclər üçün böyük bir
motivasiya mənbəyidir. Uğurlarınızın davamını diləyirəm!

Süsən Kərimova
“Skaut+” aylıq skautinq və həyat tərzi dərgisinin
Mingəçevirə ezam olunmuş xüsusi müxbiri

Foto-şəkil Xəqani Məmmədova məxsusdur.



Müasir dünyada rəqəmsallaşma hər sahədə öz təsirini göstərir. Gənclərin inkişafında və onların
təhsilə marağının artırılmasında rəqəmsal alətlərdən istifadə artıq zərurətə çevrilmişdir. Bu
istiqamətdə Azərbaycan Skautlar Assosiasiyasının həyata keçirəcəyi "Liderlər üçün Milli Gənclər
Proqramının e-öyrənmə platforması" layihəsi xüsusi əhəmiyyət daşıyır.

Azərbaycan Respublikasının Gənclər Fondu tərəfindən elan edilmiş "Rəqəmsal" mövzulu qrant
müsabiqəsində qalib olan bu layihə, gənc liderlərin və gənclərlə iş üzrə mütəxəssislələrin inkişafına
yeni üfüqlər açır. Milli Gənclər Proqramının e-öyrənmə platforması gənclər arasında qeyri-formal
təhsilin rəqəmsal texnologiyalar vasitəsilə inkişaf etdirilməsini hədəfləyir. Mən, Milli Gənclər
Proqramı üzrə müvəkkil Elnur Arifzadə olaraq, bu layihənin nə dərəcədə mühüm olduğunu xüsusi
vurğulamaq istəyirəm. E-öyrənmə platformasının ən böyük üstünlüklərindən biri, təlim prosesinin
hər kəs üçün əlçatan və çevik olmasıdır. Hər bir lider, istənilən yerdə və öz fərdi tempi ilə təhsil ala
biləcək. Platformada sosial, fiziki, intellektual, emosional, xarakter və mənəvi inkişaf kimi mühüm
istiqamətləri əhatə edən təlimlər interaktiv video dərslər və maarifləndirici materiallar vasitəsilə
təqdim olunacaq. Bu yanaşma liderlərin öz bacarıqlarını artırması ilə yanaşı, onların gənclərlə işində
keyfiyyətin yüksəlməsinə də kömək edəcək. Skautların belə bir rəqəmsal sistemə keçməsi həm
təşkilatın innovativliyini, həm də dövrün çağırışlarına uyğunlaşmaq bacarığını göstərir. Biz artıq
rəqəmsal dövrdə yaşayırıq və bu layihə, qeyri-formal təhsilin müasir texnologiyalarla inteqrasiyasına
misilsiz bir nümunədir. Gənclərlə işləyən liderlər üçün bu platforma həm yeni biliklər qazanmaq,
həm də mövcud bilikləri gücləndirmək üçün unikal bir fürsət təqdim edir.

Layihə çərçivəsində yaradılacaq məzmunların mobil cihazlarda da əlçatan olması, gənclər üçün
təhsili daha da yaxınlaşdırır. Bu, yalnız bir texnoloji yenilik deyil, həm də gənclərin inkişafına
göstərilən böyük diqqətin ifadəsidir. Bu təşəbbüsün təkcə skautlar üçün deyil, Azərbaycanın ümumi
gənclik siyasətinə də müsbət təsir göstərəcəyinə inanıram. Milli Gənclər Proqramının e-öyrənmə
platforması, Azərbaycanın innovativ gənclərinə ilham mənbəyi olmaqla yanaşı, ölkədə qeyri-formal
təhsilin rəqəmsallaşmasında yeni bir dövr açır. Bu, gənc nəsillərə göstərilən diqqət və qayğının bariz
nümunəsidir. Hər birimiz bu prosesin bir parçası olmaqdan qürur duymalıyıq, çünki bu layihə,
gələcəyin liderlərini formalaşdırmaq üçün unikal bir addımdır.

SKAUTİNQ TƏHSİLİNDƏ RƏQƏMSAL HƏLL:
E-ÖYRƏNMƏ PLATFORMASI

Elnur Arifzadə
Azərbaycan Skautlar Assosiasiyasının
Milli Gənclər Proqramı üzrə Müvəkkili

Milli Gənclər Proqramı çərçivəsində ASA, gənclərin komanda işi və liderlik bacarıqlarını inkişaf etdirmək
üçün xüsusi fəaliyyətlər həyata keçirir. Düşərgələrdə və yürüşlərdə iştirak edən skautlar, təbiətlə daha
yaxından tanış olur, müxtəlif bacarıqlar öyrənir və özünə güvən hissini artırır. Bu tədbirlər həmçinin
gənclərin bir-biri ilə dostluq əlaqələri qurmasına və müxtəlif mədəniyyətləri öyrənməsinə şərait yaradır.
ASA-nın fəaliyyətlərində beynəlxalq əlaqələrin inkişafı da mühüm yer tutur. Azərbaycan skautları müxtəlif
beynəlxalq skaut tədbirlərində iştirak edir, xarici ölkələrin skautları ilə təcrübə mübadiləsi aparır və bu yolla
dünya skaut hərəkatına inteqrasiya olunur. Bu, gənclərə qlobal düşüncə tərzini mənimsəmək və müxtəlif
mədəniyyətləri anlamaq imkanı verir. Təşkilatın həyata keçirdiyi layihələr arasında ekoloji maarifləndirmə və
sosial məsuliyyət proqramları da əhəmiyyətli yer tutur. Skautlar, ətraf mühitin qorunması, təmizlənməsi və
ekoloji dəyərlərin təbliği üzrə müxtəlif aksiyalarda fəal iştirak edirlər. Bu fəaliyyətlər, gənclərin ekoloji
şüurunu artırmaqla yanaşı, cəmiyyətə faydalı vətəndaşlar kimi yetişməsinə kömək edir. Nəhayət, ASA-nın
uğurları və inkişafı, təşkilatın gənclərə verdiyi dəyərlə bilavasitə əlaqədardır. Ötən il Milli Komitənin qərarı
ilə, Sədrimiz İlyas liderin təsdiqi ilə 4 region: Şirvan-Salyan, Mərkəzi Aran, Quba-Xaçmaz və Lənkəran-
Astara regionları üzrə Bölgə Müvəkkilləri təyin edildil. Bununla da Bakı və Gəncə-Daşkəsən regionlarını da
saysaq, Bölgə Müvəkkillərimizin sayı 6 nəfərə çatdı. 

Skaut+ aylıq jurnalı

30-A DOĞRU GEDİRİK

28 yaşının yarılamış gənc ruhu olan qocaman Azərbaycan Skautlar Assosiasiyası son illərdə çox böyük
inkişaf yolu keçmiş və ölkənin ən dinamik gənclər təşkilatlarından birinə çevrilmişdir. ASA-nın əsas
məqsədi gənclərə liderlik bacarıqları qazandırmaq, onların şəxsi inkişafını dəstəkləmək və cəmiyyətə faydalı
fərdlər kimi yetişdirməkdir. Bu məqsədlərə nail olmaq üçün #davamlı olaraq müxtəlif təlim proqramları,
düşərgələr və tədbirlər təşkil olunur ki, bu da gənclərin həm fiziki, həm də mənəvi inkişafına töhfə verir.

Bu realdır ki, hazırda Bakı və onun rayonlarından başqa ASA 24 şəhər və rayonda da skaut hərəkatı
vasitəsilə uşaq, yeniyetmə, gənc və böyükyaşlıların həyatına Milli Gənclər Proqramı vasitəsilə öz sehirli
toxunuşlarını bütün il ərzində edir, skautların şəxsi və ictimai həyatında müsbət dəyişikliklər yaratmaq üçün
çalışır və bu məqsədlə hər zaman yeni və innovativ layihələr həyata keçirir. Bu ASA-nın hazırki Milli
Komitəsinin (İdarə heyətinin) 3 illik Strateji Plan üzrə düzgün qərarverici fəaliyyətinin, icra komandasının:
Milli Müvəkkillər Şurasının və Liderlər, böyükyaşlılarımızın əməyinin nəticəsidir. Bizimlə olan hər bir
liderimizə təşəkkür edirik!

Ülvi Məmmədov  Azərbaycan Skautlar Assosiasiyasının Milli Baş Müvəkkili

Düşərgə Hava, Su, Torpaq və Meşə alt düşərgələrinə bölünərək, bu il əsas diqqəti ekoloji mövzuya –
COP29-a yönəltdi. İştirakçılar minimal elektronika istifadəsi, içməli suyun qənaətli sərf olunması və
tullantıların təkrar istifadəsi kimi mövzularla bağlı müxtəlif maarifləndirici aksiyalarda iştirak etdilər. Bundan
əlavə, tullantılardan sənətə masterklasslar keçirildi, bu da gənclərin yaradıcılıq potensialını önə çıxarmağa
imkan yaratdı. Xanbulanın təbii gözəllikləri və düşərgə zamanı yaradılan dostluq mühiti, iştirakçıların
unudulmaz xatirələr qazanmasına şərait yaratdı. Düşərgənin əsas məqsədlərindən biri – gənclərin təbiətə
sevgisini artırmaq, ekoloji biliklər qazandırmaq və komandada işləmə bacarıqlarını inkişaf etdirmək idi.

Wonderland Azerbaijan 2024 düşərgəsi, həm əyləncəli, həm də maarifləndirici formatı ilə iştirakçılar
tərəfindən böyük rəğbət qazandı. Bu cür layihələr gənclərin təbiətlə daha yaxın əlaqədə olmasına və
Azərbaycan Skautlar Assosiasiyasının milli və beynəlxalq miqyasda daha güclü təmsil olunmasına töhfə
verir.

Wonderland Azerbaijan 2024 – Azərbaycan Skautlarının Ənənəvi Yay Düşərgəsi Lənkəranda Keçirildi
Azərbaycan Skautlar Assosiasiyasının təşkilatçılığı ilə keçirilən və artıq ənənəyə çevrilən Wonderland
Azerbaijan 2024 yay düşərgəsi uğurla başa çatdı. Bu il onuncu dəfə baş tutan düşərgə, Summer Program
çərçivəsində, 2024-cü il üçün Azərbaycanın Gənclər Paytaxtı elan edilən Lənkəranın gözəl Xanbulan
bölgəsində reallaşdı. Düşərgədə 150 skaut iştirak etdi və müxtəlif təbiət mövzularına həsr olunmuş bir çox
maraqlı fəaliyyətlər həyata keçirilib.

WONDERLAND 10 İL
AZERBAIJAN 2024

 PRESS-RELİZ 

İllərdir Azərbaycan Skautlar Assosiasiyasının da tərəfdaşı olduğu “Xəzəri qoruyaq!” genişmiqyaslı
ekoloji kampaniyasına Ekologiya və Təbii Sərvətlər Nazirliyi, “EcoHub” ekoloji platforması, “Coca-
Cola”nın dəstəyi ilə Bakının Novxanı çimərliyində yekun vurulub. Kampaniya çərçivəsində bölgələrdə
olan skautların da daxil olduğu iştirakçılar sentyabrın 7-dən 21-nə qədər Xəzərin Lənkəran, Astara,
Xaçmaz, Şabran, Siyəzən, Sumqayıt çimərliklərindən tullantıları toplayaraq təkrar emal müəssisələrinə
təhvil veriblər. Sonuncu sahilyanı təmizlik aksiyası isə Bakıda keçirilib.

Buraxılış No.02 | Skautinq və həyat tərzi

15 İL XƏZƏR ÜÇÜN!

Ölkənin bir sıra nüfuzlu şirkətləri, dövlət qurumları və qeyri-hökumət təşkilatlarının əməkdaşları və
könüllülərinin iştirakı ilə artıq 15-ci ildir keçirilən kampaniya bu dəfə “Yaşıl dünya naminə həmrəylik
ili”nə həsr olunub. Bütün dünyada qeyd edilən Beynəlxalq Sahilyanı Təmizlik Günü çərçivəsində
keçirilən “Xəzəri qoruyaq!” kampaniyasının Bakı aksiyası bu il 1000-dən çox könüllünün iştirakı ilə
Novxanı çimərliyi ərazisində təşkil edilib. Aksiya nəticəsində 5 hektar ərazidən 3 ton tullantı toplanıb.
Ölkədə ekoloji durumun yaxşılaşdırılması, əhalinin bu sahədə maarifləndirilməsi və ətraf mühitə
məsuliyyətli yanaşma vərdişlərini təbliğ etmək məqsədilə keçirilən kampaniya müddətində toplanan
tullantılar çeşidlənərək təkrar emala göndərilir.

 PRESS-RELİZ 

Məqalədə istifadə edilmiş fotolar “Eco Hub” İctimai Birliyinə məxsusdur.



BƏRABƏRLİYİN TƏŞVİQİ

Avropa İttifaqı və Şurası tərəfindən 4-5 iyun tarixlərində Azərbaycanda bərabərliyin təşviqi layihəsi
çərçivəsində Vətəndaş cəmiyyətinin nümayəndələri üçün "Bərabərliyin təşviqi və ayrı-seçkiliyin qarşısının
alınması" mövzusunda keçirilən təlimdə ASA-dan dəstə lideri Günay Abdullayeva iştirak etmişdir.

Təlimdə ayrı-seçkilik hallarının effektiv müəyyən edilməsi, araşdırılması, zərərçəkmiş insanlara dəstək
xidmətlərinin göstərilməsi, vətəndaş cəmiyyətlərinin hüquq-mühafizə orqanları ilə təməkdaşlığı,nifrət
nitqindən müdafiə, maarifləndirmə fəaliyyətində yeni media vasitələrindən, sosial şəbəkələrdən istifadə
mövzularından bəhs edilmişdir.

 PRESS-RELİZ 

Məqalədə istifadə edilmiş fotolar Avropa Şurasının Bakı ofisinə məxsusdur.



2017-ci ildə Azərbaycan keçirilən Dünya Skaut Konfransı
zamanı qəbul edilən Zərərdən Müdafiə ( Safe from Harm )
siyasəti elə həmin ildən təşkilatımızın da inkişaf
mərhələlərindən biri olmuşdur. 

ASA Milli Komitə üzvü, eyni zamanda Zərərdən Müdafiə
üzrə Düunya Skaut Hərəkatı məsləhətçisi Ülkər Xanlarova
həmin ildən bu siyasətin ASA-da tam tətbiqinə
çalışmışdır. Belə ki, təhlükəszilik tədbirlərinin
gücləndirilməsi yolunda Zərərdən Müdafiə komandası
yaradılmış, minlərlə üzvümüzə Zərərdən Müdafiə təlimləri,
vebinarları keçirilmiş, bütün beynəlxalq və yerli tədbir və
düşərgələrdən öncə təhlükəsizliyin təmin edilməsi üçün
üzvlər bu mövzuda sertifikatlaşmadan keçmiş, həmin
tədbir və düşərgələr Qulaqasan ( Listening Ear )
komandası ilə təmin edilərək anında baş verən hər hansı
bir xoşagəlməz halların qarşısının alınmasında dəstək
olmuş, eyni zamanda onlayn müraciətlər üçün
qulaqasan@scout.az mail ünvanı və ASA üçün Zərərdən
Müdafiə Siyasəti yaradılmışdır.

SİZİ DİNLƏYƏ BİLƏRİK!
Təşkilatımızda təhlükəsizliyin təmin edilməsi üzvlərimizin psixolojiç fiziki, emosional sağlamlığı və rifahı
üçün əsas şərtdir. Təhlükəsiz bir mühit, skautların özlərini rahat və etibarlı hiss edərək fəaliyyətlərdə
iştirakını təmin edir. Təhlükəsiz mühitdə olmaq üzvlərimizin inkişafını dəstəkləyir və onların potensialını tam
şəkildə həyata keçirmələrinə imkan yaradır. Eyni zamanda təhlükəsizlik tədbirləri təşkilatın hər bir üzvünə
hörmət və qayğı göstərdiyini nümayiş etdirir, bu da ümumi etimadı və birlik hissini gücləndirir. Bu
səbəbdən, təhlükəsizlik skaut fəaliyyətlərinin ayrılmaz və ən vacib hissəsidir.

Hər bir üzvümüzün təhlükəsizliyi bizim üçün önəmlidir. Bu yöndə dayanmadan həm də dünya təcrübəsinə
əsaslanaraq öz üzərimizdə durmadan çalışır, daha da təkmilləşdirməyə səy göstəririk.

Yüzdən çox beynəlxalq təlimlərdə iştirak edərək beynəlxalq layihələrdə
Azərbaycanı və Azərbaycan Skautlarını layiqincə təmsil edib. 10 ildən
çox skaut təcrübəsinə malikdir.

İllərdir bir sıra dövlət tədbirlərində skaut sərgilərin keçirilməsi, tədbirlər
zamanı açılış, bağlanış və andiçmə mərasimlərinin təşkilatçısı olmuşdur.
“Youth Proqram”ın ASA-da tətbiq olunması və xüsusən “Mauqli Skaut
Proqramı”nın tərcümə edilməsində dəstək göstərib. Eyni zamanda
ASA, WOSM və WAGGGS-ın SDG ( Dayanıqlı İnkişaf Məqsədləri ),
FBM ( Özünü olduğun kimi sev ), SFH ( Zərərdən Müdafiə ) , bu və
digər tanınmış təlimlərin təlimçisi kimi fəaliyyət göstərir. Hal-Hazırda
WOSM-un SFH komandasında fəaliyyət göstərir.

Ülkər Xanlarova 
Azərbaycan Skautlar Assosiasiyasının 
Milli Komitə üzvü

QIZ SKAUTLARIN VƏ QAYDLARIN*
SƏLAHİYYƏTLƏNDİRİLMƏSİ
Azərbaycan Skautlar Assosasiyası - bizim təşkilatımızda yüzlərlə qız skautlarımızın səlahiyyətləndirilməsi
inkişaf prioritetlərindən biridir. Qeyri-formal təhsili seçən, Bakı, Gəncə, Mingəçevir və digər rayon və
şəhərlərimizdən aramıza qoşulan cəsur qızlarımızı inkişaf imkanları ilə təmin etmək xüsusilə WAGGGS-ın
mentorluğu ilə mütəşəkkil şəkildə baş tutur. Skautinqdə qızların şəxsi inkişafına verdiyimiz töhfələr
onların xarici dil bacarıqlarını artırmaqdan tutmuş beynəlxalq təmsilçiliyə qədər uzanır. 

*Qayd - daha təcrübəli  qadın lider / termin daha gənc və ya
az təcrübəli skautlara istiqamət, dəstək və yardım göstərən
şəxsi ifadə edir. Onun rolu skautların bacarıqlarını inkişaf
etdirməsinə, fərdi inkişafına və skaut prinsiplərinə əməl
etməsinə kömək etməkdir. Qayd qrupda komanda işi, liderlik
və məsuliyyət hissini təşviq edən nümunəvi bir rol modeli kimi
çıxış edir.

Səadət Ağayeva
Azərbaycan Skautlar Assosiasiyasının 
Milli Layihələr üzrə Müvəkkili

ASA-da biz qızları özgüvənli, bacarıqlı, qərarvericilik səsindən istifadə etməyi bilən, fəal, cəmiyyət və ana
təbiət üçün qayğıkeş, təşəbbüskar, icmalarına qarşı mehriban fərdlər olaraq böyümələri üçün mövcud
imkanlarımızı genişləndirməyə hər zaman maraqlıyıq. 

İmkanları əlçatan etmək, regiondakı qızların ehtiyac və maraqlarına uyğun layihələr tərtib etmək, onları
Bakıda icra olunan proqramlarımıza cəlb etmək, icmamızda böyükyaşlı qadın skautlarımızın bilik və
təcrübə paylaşımını artırmaq, daha çox təmsilçilik və iştirakçılığı təşviq etmək - bütün bu nümunələr
bizim bacardığımız səlahiyyətləndirmələrdir. 

Skautinqə daha çox qızlarımız
qoşulsun, şəxsi inkişaflarına daha
çox maraqlı olsunlar və dəstək
almaqdan, soruşmaqdan heç vaxt
çəkinməsinlər. Bizim icmamız qızlar
güclənəndə və parlayanda daha
öndə olur. Biryerdə skaut qızlarımız
üçün daima hazır!

Azərbaycan Skautlar Assosiasiyası (ASA)
hazırda 823 üzv*dən və ümumilikdə təqribən
2500 nəfərdən  ibarət geniş bir ailədir.
Assosiasiyanın fəaliyyəti 21 qrup və 44 dəstə
çərçivəsində həyata keçirilir. Aktiv üzvlər
müxtəlif kateqoriyalara bölünür: Mauqli (102
nəfər), Skaut (232 nəfər), Cəngavər (212 nəfər)
və Səyyah (205 nəfər). Bundan əlavə, təşkilatın
icra işinə Milli Müvəkkillər Şurasında 37
böyükyaşlı könüllü, o cümlədən, 6 bölgə
müvəkkili, 10 rayon müvəkkili, 15 milli müvəkkil
dəstək verir. 

MÜVƏKKİLİN İLLİK HESABATI: ÜZVLÜKLƏ
BAĞLI 2024-CÜ İL ÜZRƏ GÖSTƏRİCİLƏR

*üzv - Azərbaycan Skautlar Assosiasiyasının üzvlük sistemi olan “Tee-Pee”də qeydiyyatdan keçirilmiş
şəxslərdir.

*aktiv üzv - Azərbaycan Skautlar Assosiasiyası qarşısında maddi öhdəliyi olmayan, yəni üzvlük haqqı
ödəmiş şəxslərdir. Bu üzvlər bütün imtiyazlardan yararlana bilirlər.

Könül Məmmədova
Azərbaycan Skautlar Assosiasiyasının 
Milli Üzvlük üzrə Müvəkkili

ASA-nın üzvləri arasında cinsi bölgü də diqqətçəkəndir. Qadın üzvlərin sayı 459 nəfər olduğu halda, kişi
üzvlər 364 nəfəri təşkil edir. Bu statistik göstəricilər təşkilatda gender balansının qorunduğunu nümayiş
etdirir.

Təşkilatın WAGGGS və WOSM kimi beynəlxalq skaut birliklərinə üzvlüyü vacibdir. Hər il bu təşkilatlara
üzvlük haqqı ödənilir ki, bu məbləğ üzvlərin sayına əsasən müəyyən olunur. Milli və beynəlxalq
tədbirlərdə iştirak etmək üçün üzvlük statusunun olması zəruridir. Bu status ASA-nın və onun üzvlərinin
beynəlxalq skaut ailəsinə rəsmi mənsubiyyətini təsdiqləyir. Bu səbəbdən üzvlük haqlarının vaxtında
ödənilməsi mühüm əhəmiyyət daşıyır.

2024/2025-ci il üçün aktiv üzv**lərin sayı 318 nəfərdir və əvvəlki illərlə müqayisədə 176 nəfərlik artım
qeydə alınmışdır. Üzvlük haqqı məbləği bölgələrə görə dəyişir. Bakı şəhərində yaşayan üzvlər üçün aylıq
ödəniş 4 AZN, altı aylıq 24 AZN, illik isə 48 AZN təşkil edir. Digər regionlarda isə bu məbləğ nisbətən
aşağıdır: aylıq 2 AZN, altı aylıq 12 AZN və illik 24 AZN.

Bu ödənişlər üzvlərin ASA ilə əlaqəsini qorumaq və onların yerli və beynəlxalq tədbirlərdə iştirakını təmin
etmək məqsədi daşıyır. Beləliklə, Azərbaycan Skautlar Assosiasiyası üzvlərinə həm ölkə daxilində, həm
də beynəlxalq səviyyədə skaut dəyərlərini yaşamaq və təbliğ etmək imkanı yaradır.

İNDİ ABUNƏ OLA
BİLƏRSƏN!

Jurnalımızın dərci üçün ianə
dəstəyi göstərə bilərsən:
4098 5844 6415 5876

Kart hesabı üzvlük haqqlarının ödənilməsi üçün
Könül Məmmədova məxsusdur. İanə etdikdən
sonra qəbzi ona göndərərək jurnal üçün
olduğunu deyin.

Jurnalımızı onlayn şəkildə
ziyarət et!
https://scout.az/scoutplus

scout.az/skaut-plus

Foto-şəkil “Adventure Camp”a məxsusdur.

